
Нефть чыгару идарәсе. 

(НГДУ "Прикамнефть") 

 

Нефть чыгару идарәсе, 

Бөек аның дәрәҗәсе. 

Алабуга данын саклый, 

Ышанычны hәрчак аклый. 

 

Горур булып алда атлый, 

Көчлеләрне яклап, мактый. 

Киләчәктә сина бары, 

Беренчелек, Рәсәй даны! 

 

Девоннарда, Карбоннарда, 

Насыйп булсын нефть табарга, 

Горизонтлар тиз "бирешсен", 

Уңыш килә тик сабырга. 

 

Су астыннан нефть чыгару,  

Язган бары сиңа гына. 

Ясалма дамбалар төзеп, 

Ничә буыннар "чыныга". 

 

"Кара алтын" ятмалары,  

Бик күп синдә, ис китмәле. 

Син барасы юллар озын, 

Арабыздан китмә әле! 

 

Алтмыш яшьлек юбилеең, 

Матур үтсен, истә калсын. 

Нефтьчеләргә кушылып,  

Татарстан бәйрәм итсен! 

 

"Кама буе" идарәсе, 

Күптән таныш дөньяга. 

Бөек Аклимнары белән, 

Уңган Шарифьяннары. 

 

Степан, Нариманнары, 

Тырыш hәр хезмәткәре. 

Хөрмәткә лаек хезмәтләре, 

Бик тыйнак тик үзләре! 

Хәерле кич! 

Хәерле кич Казан,  

Хәерле кич Әлмәт.   

Хәерле кич Чаллы, Минзәлә,   

Түбән Кама, Менделеев сәлам,  

Алабуга бәхет теләп калам! 

Хәерле кич Мамадыш, Кукмара, 

Хәерле кич сиңа Бөгелмә. 

Сарманга hәм Әгерҗегә сәлам, 

Азнакайны көндә искә алам.  

Хәерле кич Арча, 

Хәерле кич Буа.  

Сезне искә алгач, 

Рәхәт булып куя. 

Бер беребезгә хәерле кич теләп,  

Алкышлыйк без бөтен дөньясын.  

Онытканнар искә төшерсеннәр, 

Татарстан дигән, оҗмах оясын! 

                               Кара алтын каласы. 

Нефтьчеләрнең затлысы, 

Синдә Әлмәт тупланган. 

Ничә мең кеше hөнәрле, 

Күпмесе белем алган. 

 

Кара алтын ятмалары, 

Синдә бетәрлек түгел. 

Үсә Әлмәт матурая, 

Шатлана шуңа күңел. 

 

Табигать байлыкларына,  

Сакчыл итеп карыйсың. 

Әйләнә - тирә мохитнең, 

Чисталыгын саклыйсың.  

 

Син чыннан да беренче, 

Рәсәйдә бүген. 

Якты булсын hәрвакыт,  

Кояшлы күгең.  

 

Нефтьчеләрнең затлысы,  

Әлмәт синдә тупланган.  

Синең матурлыкка әсир булып,  

Яшьләр төпләнеп калган. 

75 ел...

Алабугам бәйрәм итә,  

Бөек Җиңү бәйрәмен.   

Башны иеп, рәхмәтемне,   

Бетеранга бирәм мин.    

 

75 ел тыныч тормыш,   

75 ел аяз күк.   

Миллионлаган Ватандашлар,  

Арабызда күптән юк.    

 

Безгә рәнҗеп ятмасыннар,  

Арабыздан киткәннәр.  

Барлык көчен, гомерләрен, 

Безгә бүләк иткәннәр.  

Шушы матур көнне алар,  

Бүген күрә алмады. 

Ничә еллар яралары,   

Төзәлмәде, сызлады.  

 

Безгә әйтеп калдырдылар, 

Тыныч тормыш бәясен. 

Онытырга хакыбыз юк,   

Коелган канның төсен.      

 

Татарстан бәйрәм итә, 

Бөек Җиңү бәйрәмен. 

Бүләк итәм ветеранга, 

Матур чәчәк бәйләмен! 

Эшебезне күреп мактарлар! 

Нефть төсендә булмасын,  

Көннәр карадан. 

Китмәсеннәр хезмәттәшләр,   

Безнең арадан.  

 

Бергәләшеп дәвам итик,  

Хезмәтебезне. 

Көннән көн баетыйк без, 

Дәүләтебезне.  

 

Бер булмаса, берәр тапкыр, 

Безне зурларлар. 

Данлыклы нефтьче диеп, 

Язып куярлар!  

 

Яхшы хезмәт хаклары да, 

Бәлки алырбыз. 

Ипотекаларсыз гына да,  

Йортлар салырбыз!     

 

Нефтьнең дә бәяләре,  

Төшә күрмәсен. 

Артсын бары, күтәрелсен,  

Өскә үрләсен! 

                           Җиңү! 

Бөек җиңү килде, бөек җиңү, 

Беләсезме? Нинди бәядән?     

Күпме бала калды, җирдә ятим?   

Йортлар калды, кара күмердән?  

  

Бөек җиңү килде, бик авырдан, 

Күпме авылдашлар hәлак булды, 

Чыгып киткән,  

Безнең авылдан.  

 

Өйләренә кайткан солдатларның, 

Яралары озак төзәлде. 

Көнне төнгә ялгап эшләделәр, 

Яңа тормыш шулай төзелде.    

 

Баш иябез, рәхмәт әйтеп бүген,  

Илебезне саклаучыларга. 

Сезнең барлыкны без онытмыйбыз, 

Җиңү көне белән котлыйбыз!  

Тормыш юлым! 

Үземнең тормыш юлымнан,  

Алга таба атлыймын. 

Мин күрәсен бүтән күрмәс,   

Шуны мин бик аңлыймын.  

  

Үземнең тормыш юлымнан,  

Горурлык белән барам. 

Аек акыл белән яшим, 

Күрсен диеп минем балам.  

 

Үземнең тормыш юлымнан, 

Тайпылырга язмасын. 

Нинди көнгә калган бу диеп, 

Дошман көлеп узмасын.   

 

Үземнең тормыш юлымны,  

Үзем бары сайладым. 

Дөреслекне якын күрдем,  

Ялганны мин сөймәдем. 

Яхшы булыр. 

Барысы да яхшы булыр,  

Аллаh теләсә.   

Алмагачлар чәчәк атар,   

Салкын тимәсә.    

 

Барысы да яхшы булыр,  

Кояш җылытыр.  

Салкын кышлар үтеп китәр,  

Ямьле җәй җитәр.  

 

Барысы да яхшы булыр,  

Сөю табылыр.  

Искергән хисләр яңадан, 

Тагын кабыныр.  

 

Барысы да яхшы булыр,  

COVID җиңелер.  

Кыш Бабабыз Яңа елда, 

Саулык китерер.  

 

Барысы да яхшы булыр,  

Ышанам шуңа.  

Бары көчлеләрнең генә,  

Юллары уңа.  

 

Барысы да яхшы булыр,  

Аллаh теләсә.   

Ә әлегә ни өчендер, 

Салкын җил исә.     

Илле бер белән унбер! 

Миңа бүген илле бер,  

Улыма минем унбер. 

Яратам мин улымны,   

Ул бит минем бердән бер.  

 

Кадерле алмаз кебек,  

Килә кочаклый үбеп. 

Улыбызның туганына, 

Киткән күп көннәр үтеп.  

 

Яхшылыклар күңелендә, 

Калсын диеп тырышам. 

Мәшәкатьләрен чишәргә, 

Булган кадәр булышам.   

 

Миңа бүген илле бер,  

Минем тик теләгем бер. 

Улым бәхетле булсын, 

Йөзләре көлеп торсын.  

 

Чын кеше булып үссен, 

Авырлыкларга түзсен. 

Куңеле чиста калсын,  

Юллары гел уң булсын! 

Киттем, югалдым. 

Кемнәрнең янында,  

Очраклы булдым.  

Бары вакытлыча,  

Ялгыз буталдым.  

 

Кемнәрнең юлында,  

Ялгыш буталдым.  

Гафу итегезче,  

Киттем, югалдым.  

  

Кемнәр куенымда,  

Минем булдылар.  

Кар бөртеге кебек,  

Килеп кундылар.  

 

Кемнәр яннарымнан,  

Минем киттеләр. 

Бик бәхетле мине,  

Бары иттеләр.  

 

Сатып алып булмый,  

Сою сатылмый.  

Болыт булган күктә, 

Йолдыз атылмый! 

8 март. 

Сигезенче март,  

Чәчәкләргә бик юмарт.   

Син дә адашып йөрмә,   

Әниең янына кайт.    

 

Рәхмәт сиңа әни диеп,  

Кочагыңа аны ал.  

Үз назыңны, хөрмәтеңне,  

Әниеңә биреп кал.  

 

Әтиеңне дә онытма,  

Өлеше зур аның да.  

Сез еракта йөргән чакта, 

Ул әниең янында.  

 

Ярдәм итә, кызганмыйча,  

Сызлаган гәүдәләрен.  

Истә тота яшьлегендә,  

Биргән ул вәгъдәләрен.  

 

Үкенечләргә калмасын,  

Бүл икегә алмасын.  

Ата- ана сагынып көтә,     

Күз карасын, баласын. 

Әти – Әни. 

Саулыгымнан ташлама син Ходай, 

Иман нуры бир син балама. 

Рәхмәт Раббым, диеп көндә шулай, 

Иртәм, кичем минем башлана. 

Тормыш авыр диеп зарланабыз, 

Чит илләргә чыгып китәбез. 

Яна йортлар салып керәбез, 

Рәхмәт диеп әйтә белмибез. 

 

Сизелмичә шулай гомер үтә, 

Әтиләр дә "китә" арадан. 

"Авыр әти синнән башка"- диеп, 

Язабыз тиз аңа карадан. 

 

Теләгем шул: безнең әтиләр, 

"Китмәсеннәр" безнең арадан. 

Әниләргә алар бик зур терәк, 

Шуны безгә аңларга кирәк. 

 

Яшәүләре рәхәт бу дөньяда, 

Булса янда әти - әниләр. 

Тоеп торсын алар hәрвакыт, 

Балалары телиләр саулык. 

 

Барлык балаларның исеменнән, 

Рәхмәт сезгә, ӘТИ - ӘНИЛӘР! 

Сезне яратуымның сәбәбе дә, 

Барысы күчкән ӘТИ - ӘНИЕМНӘН. 

Рәхмәт сезгә, ӘТИ - ӘНИЛӘР!!!  

Күп кирәкми миңа. 

Булса яраткан эшем,  

Янымда сөйгән кешем. 

Әтием диеп көткән улым, 

Була күңелем минем. 

 

Күңел тулган чаклар булса, 

Аякларым туктап калса. 

Догаларым ярдәм итә, 

Гомер шулай дәвам итә... 

 

Күп кирәкми миңа, 

Аз да җитә. 

Бары яшьлек бик тиз, 

Үтеп китә... 

 

  

Яшә тормышны сөеп. 

Соңгы көн яшәгән кебек, 

Тормышны сөеп яшә. 

Эшеңне ярат hәм тырыш, 

Килер шулчак зур уңыш. 

 

Сүз белән түгел, эш белән, 

Күрсәт үзеңне үзең. 

Буш сүзләргә урын калмас, 

Ачылыр синең күзең. 

 

Кеше уңышын күреп син, 

Ашыкма көнләшергә. 

Сабыр hәм түзем була бел, 

Якын бул кешеләргә.  

Бары берне яратыгыз. 

Үткәннәрне сызып атып, 

Яңа тормыш башларга. 

Матур кызлар очыраса, 

Килә уйлар башларга. 

 

Үтеп киткәнгә үткән диеп, 

Атаганнар хисләрне. 

Үткәннәргә кайчак кайтып, 

Искә алам кичләрне. 

 

Онытырга үткәннәрне, 

Бармы соң минем хакым? 

Кул селтәргә уйласам да, 

Кушмый тик минем холкым.  

 

Үткәннәргә нокта куеп, 

Тырышам мин яшәргә. 

Бары берне яратыгыз, 

Теләгем сез яшьләргә. 

Бер кайтасы иде. 

Бер кайтасы иде гашыйк чакка, 

Бер кочасы иде шул кызны. 

Бер әйтәсе иде хисләремне, 

Биреп миндә булган бар назны. 

 

Бер кайтасы иде гашыйк чакка, 

Гашыйк кеше таулар аудара. 

Мең чакрым юлны үтә ала, 

Юләр яшьлек барсын булдыра. 

 

Бер кайтасы иде гашыйк чакка, 

Бер мизгелгә генә булса да. 

Карап торыр идем синең якка, 

Читтән генә утырып ак атка. 

 

Бер кайтасы иде гашыйк чакка,  

Уйлар чиста, сөю мәңгелек.  

Күзләреңә карап, тын кысылгач,  

Әйтер идем яратам диеп.  

Туган көнең белән, улым! 

Улым безгә синең белән, 

Алга әле барасы. 

Бәхетле бул балакаем,  

Йөрәгемнең дәвасы. 

 

Кешеләргә игелекле, 

Шәфкатьле бул син улым. 

Әтиеңнең уң кулы бул, 

Миннән сиңа теләк шул. 

 

Уң булсын синең юлларың, 

Якты булсын уйларың. 

Җитмеш төрле hөнәргә дә, 

Ия булсын кулларың. 

 

Туган көнең белән котлап, 

Аллаhка рәхмәт әйтәм. 

Үсеп җиткәнеңне көтеп, 

Башыңнан сыйпап китәм.  

 

Ышанычым синдә балам, 

Ышыклап сине барам. 

Бары шатлык теләп калам,  

Яратам сине, балам!  

Балачак. 

Җәйге матур яллар, 

Гомерлеккә истә калачак. 

Һәрбер бала аларны, 

Сагынып искә алачак. 

 

Әти белән туп тибүләр, 

Күңелләрдә уелып калачак. 

Күл буенда балык тотулар, 

Күз алдында булачак. 

 

Бәхетле ул балачак, 

Хәтерләрдә калачак. 

Үсеп җиткәч hәр бала, 

Балачакка әйләнеп кайтачак. 

 

Балалар ул киләчәк, 

Алар тормышта чәчәк. 

Балалар рәхмәт әйтәчәк, 

Матур үтсә балачак. 

              

  

Югары белем. 

Белемле кеше югалмас,  

Белемсез көн күрә алмас.  

Югары белем алганда,  

Бер көчең синең калмас.  

 

Биш ел уку дәверендә,  

Ниләр генә күрмисең?  

Бу белемнең кирәклеген,  

Уку беткәч аңлыйсын.  

 

Белемең синең булмаса,  

Ничек көнең күрерсең.  

Илгә нинди файда биреп,  

Тормышыңны үрерсең.  

 

Тырыш алырга белемне,  

Югарысын, төплесен.  

Үстер эчке дөньяңны син,  

Нәтижәсен күрерсең! 

 

 



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 19 – 
 

Авыл баласы. 

Син бит авыл баласы диеп,  

Әйтүчеләр миңа күп булды.  

Авыллардан китеп, шәhәрләргә килеп,  

Яшибез без эшләп, тир түгеп.  

 

Сынатмады авыл балалары,  

Ару - талуларны белмәде.  

Шәhәр балаларын читкә куеп,  

Олы эшләрдә ул сыналды.  

 

Горурланып бүген әйтә алам,  

Гади авыл малае мин диеп.  

Тик авылда гади кешеләр юк,  

Моны белә Аллаh бары тик.  

 

Таңнан торып эшкә керешә ул,  

Көннең үткәнен дә сизмичә.  

Матур яши авыл балалары,  

Шәhәр җире аңа бирешә.  

 

Авыл тәрбиясе икенче ул,  

Тик беләбез аны без генә.  

Шәhәрләрдә яшәп сыгылмады,  

Түз йөрәгем бары син генә.  

 

Тик күңеле генә авылында, 

Туган ягын ул бик сагына. 

Авылдашын шәhәрдә ул күрсә, 

Бала - чага кебек сөенә.  

 

Сәлам сезгә авыл балалары, 

Шәhәрләрдә матур яшәгез! 

Авыл баласы син диючегә, 

Аллага шөкер диеп әйтегез! 

Яз. 

Яз килә, яз көлә, 

Җылысы күңелемә үтеп бик тиз керә. 

Кил син яз, ямьле яз, 

Күңелем бары тик көтә наз, көтә наз... 

 

Карларны эретеп, йөрәкне җилкетеп, килә яз, 

Яратам диеп син, бары тик хәбәр яз. 

Ни әйтер кешеләр диеп син уйлама, 

Яраткан кешеңә күп була алмый наз. 

 

Кил әле кочаклыйм, 

Кер минем кочакка. 

Пышылда хисеңне колакка, 

Китәргә без тиеш "еракка". 

 

Монда юк тынычлык, 

Купме без тырыштык. 

Яратып яшәргә, кемгәдер ярарга, 

Вакытта булмады, әйләнеп карарга. 

 

Язларда яңадан әйләнеп кайттылар, 

Син генә каядыр йөрисең адашып. 

Килерсең мин беләм, бүген я иртәгә, 

Яшәрбез бик озак, сөеп hәм аңлашып. 

 

Яз килә, яз көлә, 

Җылысы күңелемә үтеп бик тиз керә. 

Кил син яз, ямьле яз, 

Күңелем бары тик көтә наз, көтә наз…  

Татар булып кал. 

Нинди бәхет, әгәр синең балаң, 

Әти диеп килеп эндәшсә. 

Саклап калыйк ана телебезне, 

Бөтен дөнья бездән көнләшсен. 

 

Нинди бәхет, яшәү татар булып, 

Аралашу татар телендә. 

Сөенәм мин монда яшәвемә, 

Татарстан дигән җиремдә. 

 

Татар булып тугансың икән син, 

Татар булып үтсен гомерең. 

Бүтән милләт телен кабул итеп, 

Булыр микән синең күңелең? 

 

Телен, динен саткан кешеләргә, 

Таныш түгел Ватан сүзләре. 

Анасын да, атасын да сатар, 

Сукыр микән әллә күзләре?! 

Аңлый микән шуны үзләре? 

Алабугам. 

Казан белән чагыштырсам, 

Шәhәрем бик кечкенә. 

Ләкин монда яшәү миңа, 

Күәт hәм көчләр бирә. 

 

Урамнарга чыксам бар да таныш, 

Таныш йортлар, таныш кешеләр. 

Кичләрен дә бездә бик тыныч, 

Халык бездә уңган hәм тырыш. 

 

Яңа йортлар калкып чыга, 

Нефтьчеләр ярдәме белән. 

Үсә шәhәр, матурая, 

Минем көч монда кергән. 

 

Алабугам, рәхмәт сиңа, 

Яшәү яме бирдең син миңа. 

Насыйп булсын синдә яшәргә, 

Синең белән йөрәк яшәрә! 

Яхшы кешеләр. 

Тирә ягым яхшы кешеләрдән тора, 

Яманнары очрый бик сирәк. 

Бу дөньяда бәхетле булырга,  

Бик көчле булу кирәк. 

 

Яхшыларны яманнардан аерырга, 

Кирәк вакыт, бары тик вакыт. 

Шушы вакыт белән сынауларга, 

Китә күп вакыт үтеп. 

 

Вакыт белән сыналганнар, 

Алар инде якын дуслар. 

Сынауларны узмаганнар сирәк, 

Ләкин алар миннән инде ерак. 

  



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 24 – 
 

Карлар эри. 

Карлар эри, җылы язлар килә, 

Моңнар иңә минем күңелгә. 

Кар астыннан чыккан чирәмгә дә,  

Йөрәк көлә, шашып сөенә. 

 

Кошлар кайта туган якларына, 

Сагынып безне, рәткә тезелеп. 

Мин дә кайтыр идем туган йортка, 

Көткән кешем булса, кер диеп. 

 

Бик тиз ага язын кар сулары, 

Арына кардан авыл басулары. 

Яшәрә табигать, йөрәк яшәрә, 

Яшәртә безне чишмә сулары.  

 

Кошлар кайта туган якларына, 

Карап торам шуңа сөенеп. 

Мин дә кайтыр идем туган йортка, 

Көткән кешем булса өзелеп. 

 

  

Җилләр. 

Искән җилләр бәхетеңне,  

Алып китсә еракка.  

Горур гына алга атла,  

Карама син ул якка.  

 

Җилләр алып китәр булгач,  

Бәхет, бәхет идеме?  

Синнән яхшыны эзләгән,  

Туй күлмәге кидеме?  

 

Үткәннәргә тотынма син,  

Киткәннәрне көтмә кире.  

Яңгырдан сон матур булып,  

Чыга салават күпере.  

 

Бәлки Аллаh әле сиңа,  

Язгандыр үз парыңны.  

Бүген ялгыз, әмма тиздән,  

Табарсың тиң ярыңны! 

Таңнар ата. 

Таңнар атканын карыйм,  

Җылы җәйге иртәдә.  

Шушы матур гүзәллекне,  

Язсын күрү иртәгә.  

 

Йокы качты син булмагач,  

Таңнарны каршы алам. 

Үзем генә булсам да мин,  

Сина тугры калам.  

 

Бүтән шашып сөймәскә диеп,  

Сүз бирдем мин үземә.  

Ниләр булды дигән караш белән,  

Карадың син минем күземә.  

 

Йокы качты шул караштан,  

Таңнарда мин адаштым.  

Ни өчендер яратам диеп,  

Гомер буе алдаштың! 

Балыкчы. 

Су буена төшкән идем,  

Балык тотарга диеп.  

Бер балыкта тоталмыйча,  

Киттем өемә кайтып.  

 

Балыкчылар кичә тоткан,  

Бик эре балыкларны.  

Көне дә кояшлы булган,  

Булмаган болытлары. 

 

Иртәгә дә балыкчылар,  

Тотачаклар балыклар.  

Ни өчендер мин югында,  

Балык тоталар алар.  

 

Кичә тоталар балыкны,  

Яки әле иртәгә.  

Ни эшләптер бүген чиртми,  

Соңмы яки иртәме?  

 

Балыкчы серләрен белергә,  

Алдым ял көннәре дә.  

Атна буе балык тоттым,  

Бер тапкыр чиртмәсә дә.  

 

Бер мин генә түгел икән,  

Балык тота белмәгән.  

Теге “серле” балыкчылар,  

Күпертеп тик сөйләгән. 

Нинди бәхет. 

Таң атканын күрдем, нинди бәхет,  

Нинди бәхет саулык булганда.  

Күзләр күреп, аякларың йөрсә,  

Якыннарың булса яныңда.  

 

Кояш батып килә, үзем күрдем,  

Көнем үтеп китте шатлыкта. 

Яхшы гамәлләр дә кыла алдым,  

Яшәр идем шулай картлыкта. 

 

Яңгыр ява, ләйсән яңгыр ява,  

Җирне тишеп чыга үләннәр.  

Кояш көлә, җылы нурын бирә,  

Күрешүне көтә сөйгәннәр.  

 

Таң атканын күрдем, нинди бәхет,  

Нинди бәхет саулык булганда.  

Күкләр тыныч, сулар hаваң иркен,  

Балаларың булса яныңда.  

Улыма теләк. 

Доньяны үзгәрт,  

Үзеңне күрсәт.   

Бары туры бар,   

Борылма кинәт.    

 

Үзеңне ярат,  

Кызларга күз ат.  

Бары берне тап,  

Булмасын ул ят.  

 

Гомер ул кыска,  

Үтмәсен бушка. 

Авырлыклар hич,  

Төшмәсен башка.   

 

Уңсаң парыңнан,  

Бәхетең булыр. 

Балаларың да,   

Яныңда калыр.  

 

Бәхет телимен, 

Улым мин сиңа. 

Бик тә кадерле,  

Син балам миңа! 

Синнән башка. 

Синнән башка да, 

Бара тормышым. 

Сөям, сөеләм, 

Яшим, тырышам. 

 

Синнән башка да, 

Бара эшләрем. 

Бер сорау борчый, 

Ниләр эшләдең? 

 

Синнән башка да, 

Кичләр җитәләр. 

Төннәр үтәләр, 

Килә иртәләр. 

 

Синнән башка да, 

Таңнар аталар. 

Тор матурым диеп, 

Уята алар... 

Кайтам Туган илемә. 

Әтием үстергән мине, 

Илгә яраклы итеп. 

Ике ел бурычны бирдем, 

Үзем хезмәткә китеп. 

 

Хезмәт иткән егетләр, 

Чын ир булып кайталар. 

Сугыш серләрен өйрәнеп, 

Автоматтан аталар. 

 

Кайтып киләм хезмәт итеп, 

Туган Илемне саклап. 

Бабам да сугышка китеп, 

Үлгән Ватанны яклап. 

 

Үз бурычын hәрбер егет, 

Ышанам үтәр диеп. 

Хезмәт итү бер генә ел, 

Китәр ул бик тиз үтеп. 

 

Дары исләрен иснәп, 

Үсеп, чыныгып, ныгып. 

Солдат киеме киеп, 

Кайтам Туган Ил диеп. 

Сизмисең. 

Никтер сизмисең яратуымны, 

Яратам дидем, җавап булмады. 

Куктә очасың, кемне кочасың, 

Ишегеңне син кемгә ачасың? 

 

Никтер сизмисең, сагынуымны, 

Белмисең хәттә син саулыгымны. 

Җиткәндер вакыт җиргә төшәргә, 

Керәсең минем төнлә төшләргә. 

 

Никтер сизмисең, яшьлек узганын, 

Көн арты көннең узып барганын. 

Сөю бу җирдә юк ул юк дисең, 

Сизмисең мени язның син исен? 

 

Кошлар килгәннәр, тик безнең өчен, 

Сайрыйлар алар иртән hәм кичен. 

Бу матурлыкны күрергә өйрән, 

Гаиләле бул дип әйтә Корьән! 

Яхшы хәбәр. 

Сине уйлап таңнар ата, 

Сине уйлап еллар үтә. 

Бу дөньяда син булуны, 

Миңа белү шул да җитә. 

 

Беләм инде, син дә мине эзлисеңдер,  

Урамнарда, бураннарда күзлисеңдер? 

Сине күрсәм, мин шатлыктан нишләр идем? 

Күзләреңә синең карап, кочар идем. 

 

Бу очрашуны күптән инде мин дә көтәм, 

Урамнарда күзләренә карап китәм. 

Ходаемнан сорыйм, очраштырсаң әгәр, 

Булыр иде миңа бу бик яхшы хәбәр. 

 

Ә мин бары бу тормыштан 

Яхшылыклар гына көтәм. 

Очрашырбыз киләчәктә синең белән, 

Мин бары тик өмет итәм. 

Сөенә минем күңел. 

Әкрен генә яңгыр яуганда, 

Яки кышкы салкын буранда. 

Аякларым сиңа тик илтә, 

Сине минем күңелем көтә. 

 

Сусавымны баса алмас, 

Салкын чишмә суы да. 

Хәйран калып карап торам, 

Матур буең, сының да. 

 

Ничә яшькә кадәр шулай, 

Сайланырга уйладың? 

Мин бик яшь бит әле диеп, 

Егетләрне сайладың. 

 

Бары байлар сиңа кирәк, 

Ләкин андыйлар сирәк. 

Гаилә корыр өчен, 

Тырыш егетләр кирәк. 

 

Байлык белән бу дөньяда, 

Яшәүләре бик җиңел. 

Ләкин үзем тапкан малдан, 

Сөенә минем күңел. 

Сүзсез генә ярат. 

Сүзсез дә бит була яратырга,  

Сөюемне сиңа аңлатырга. 

Үз - үземә сине каратырга, 

Гомерлеккә  сине яратырга. 

 

Кулны куеп синең билләреңә, 

Йөри идем "хыял" илләрендә. 

Карап синең матур күзләреңә, 

Ышандым мин синең сөюеңә. 

 

Э син миннән, 

Матур сүзләр көттең... 

"Яратам мин сине" диюемне,           

Өмет иттең... 

 

Үпкәләдең ахры, тынып калганыма, 

"Татлы" сүзләр сиңа әйтә алмавыма. 

Бик тиз генә өеңә син кереп киттең, 

Мәхәббәтне бер минутта "ятим" иттең. 

 

Сүзсез генә яратырга мин өйрәндем, 

Тыныч кына сөюемне дәвам иттем. 

Кара иркәм бары күзләремә, 

Ышанма син мин әйтмәгән сүзләремә! 

Бер күрәсе иде. 

Тулган имеш миңа унсигез,  

Күрдем сине төштә матур кыз. 

Ромашкалы ап - ак күлмәктән, 

Елмайдың син миңа ерактан. 

 

Кайтарып ла булса икән лә, 

Борчылдым тик, яшьлек үткәнгә. 

Сине тагын бер күрер өчен, 

Чыгам шулай кырларга кичен. 

 

Искә алам сине көн саен, 

Ничек кенә табарга җаен. 

Кайдан сине эзләп табарга, 

Кайларда син яшьлек, кайларда? 

 

Уяндым мин шундый хисләрдән, 

Сөеклем тик кайтып җитмәгән. 

Күрсәгез сез минем яшьлекне, 

Җиткерегез, зинhар, сөюемне. 

Язгы кояш нурлары. 

Үтеп кит авыр көн, артта кал, 

Тормыш ул түгел шул, татлы бал. 

Яныңа чакырып, сагындым мин диеп, 

Кочаклап син мине бары ал. 

 

Кояшның җылысы карны да эретә, 

Салкыннар җылыга тиз генә бирешә. 

Карашың кояштай, җылыта күңелне, 

Янымда син булсаң, миңа бик күңелле. 

 

Тормыш ул ак белән карадан, 

“Гафу ит” - диеп мин сорыймын Аллаhтан. 

Бер нигә карамый, hәр көнгә сөенеп, 

Насыйп ит яшәргә сөеп hәм сөелеп! 

 

Шөкер итеп яшик эле, 

Көнләшсеннәр көнчеләр. 

Үз көннәрен үзе күреп, 

Яши бирә көчлеләр! 

Кара алтын. 

“Кара алтын” миңа якын, 

Эшем минем булганга. 

Таптым, табам, табачакмын, 

Көчем минем булганда. 

 

“Кара алтын” исе иснәп, 

Меңнәр чакрым юл үтеп. 

Эшләдек без читкә китеп, 

Салкыннарда вахта көтеп. 

 

Табигатькә зыян салмый, 

“Кара алтын” табабыз. 

Бөек Губкин өйрәткәнчә, 

Алга гына барабыз! 

 

Татар нефтен табучының,  

Лаек хөрмәткә эше.  

Салкыннарга бирешми ул, 

Чөнки чыныккан кеше. 

 

Алда безнең зур бурычлар, 

Җиңүләр hәм уңышлар. 

Бары беренче булырбыз, 

Дөнья безгә алкышлар! 

Әниемнең туган көне. 

Әниемнең туган көнендә,  

Яңгыр ява иртән, кичендә.  

Яңгыр түгел, ә күз яшьләре,  

Сигез баласының йөзендә.  

 

Үстердең син безне яратып,  

Туган илгә мәхәббәт уятып.  

Аллаh дине белән яшәргә,   

Өлкәннәрне хөрмәт итәргә.  

 

Үзең генә беләсең әни,  

Сиңа авыр булгандыр бәлки.  

Үстерүе сигез баланы,  

Кемнәр аңлый андый ананы?  

 

Сагындык без сине ӘНИЕМ,  

Рәхмәт сиңа минем кадерлем.  

Синең кебек әниләр сирәк,  

Миңа бары ӘНИ син кирәк! 

Балачакка кайту. 

Балачакка кайтып килер идем, 

Белер идем аның кадерен. 

Авылымның урамнарын урап, 

Йөрер идем иснәп сиренен. 

 

Бик бәхетле чагы гомеремнең, 

Күз алдында hәрбер мизгеле. 

Еллар үткән саен сагындыра, 

Әниемнең яраткан гөле. 

 

Күпме язлар, күпме җәйләр үткән, 

Үткән көзе, үткән кышлары. 

Балачакның күңелендә калды, 

Уңган, булган күрше кызлары. 

 

Чишмәләргә төшеп суын эчсәм, 

Искә төшәр кебек балачак. 

Көзләр җиткәч, кызыл алма күргәч, 

"Алма" бабай искә төшәчәк. 

  



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 39 – 
 

Иң кадерле. 

Мәхәббәт, сөю турында,  

Җырлыйм әле мин бүген.   

Мәхәббәт ул бик матур хис,   

Сөенә аңа күңел.    

 

Мәхәббәттән яна күзләр,  

Әйтелә матур сүзләр.  

Елмаю китми йөзләрдән,  

Белә моны бик күпләр. 

 

Мәхәббәттән бары туа,  

Матур, уңган балалар.  

Хәйран калып карап торам,  

Кемгә охшаганнар алар.  

 

Әлбәттә безгә охшаган,  

Бездән үрнәк алалар. 

Исеңдәме әти диеп,  

Миннән сорап куялар. 

 

Иң кадерле җир йөзендә, 

Балалар hәм мәхәббәт. 

Барысы да яхшы булыр, 

Булыр барысы әйбәт! 

Тормыш төзелде ялгыз. 

Әллә нинди язмыш булды, 

Балачагым өзелде. 

Әтисез калдым бик иртә, 

Тормыш ялгыз төзелде,  

 

Әллә нинди язмыш булды, 

Калдым мин әнисез дә. 

Тормыш көтүләре авыр,  

Нинди гаеп бар миндә? 

 

Әллә нинди язмыш булды,  

Тормыш гел тартып алды, 

Берне бирсә ике итеп, 

Алып килде елатып.  

 

Еллар үтте, язмышымны,  

Алдым үзем йөгәнләп. 

Кояшлы көннәр килделәр, 

Авыр чакны төгәлләп. 

Әнием ипи пешерә. 

Әнием ипи пешерә, 

Мичкә салып көн саен. 

Мич янында без торабыз, 

Көтеп икмәк пешкәнен.  

 

Бигрәк тәмле әниемнең, 

Пешергән икмәкләре. 

Ашыйсы гел килеп тора,  

Нидәдер хикмәтләре? 

 

Яңа сауган сөткә манчып,  

Икмәкне ашый идек, 

Хәләл ризык булгангадыр, 

Сәламәт булып үстек.  

 

Өйдә икмәк салучылар,  

Хәзер инде бик сирәк. 

Авылдан чыккан балага, 

Менә шул икмәк кирәк.  

 

Әниемнең ипиләрен,  

Искә алам бүген дә.  

Тәмле исләре белән ул, 

Төнлә төшемә керә. 

Яралы йөрәк. 

Йөрәк яралы, тама каннары, 

Сөюгә анда урын калмады. 

Ни өчен сөю мине алдады, 

Бәхетем минем ник кыска булды? 

 

Йөрәк яралы, ул еш кадады, 

Үзенә урын таба алмады. 

Яңа хисләргә ышанмый иде, 

Ашыкма егет, бик иртә диде. 

 

Йөрәк ярадан авыр төзәлде, 

Күпме аралар минем өзелде. 

Яңа хисләргә юллар киселде, 

Озак еллардан мәхәббәт килде. 

 

Яра эзләре, бик тирән калды, 

Бары сөеклем терелтә алды. 

Рәхмәт матурым, ярдәмең өчен, 

Бүгенге көндә син минем көчем! 

Әбекәй. 

Ялгыз гына кайтып килә иде, 

Авыр сумкаларын күтәреп.  

Мин ярдәмгә килгәч каушап калды,  

Рәхмәт әйтте, сөртеп күзләрен.  

Кайда туып, кайда үстең балам,  

Кайдан килеп чыктың юлыма?  

Күзләреңә карап алу белән,  

Охшаттым мин сине улыма.  

Яши икән әби бер ялгызы,  

Балалары ерак, бер читтә.  

Тормыш иптәше дә, аны ташлап,  

Бакыйлыкка киткән бик иртә.  

Балаларга башта белем бирдем,  

Аннан йорт салырга булыштым.  

Яшьлек шулай үтеп китте бик тиз,  

Оныттылар улым, кызларым.  

Үз серләрен әби миңа сөйләп,  

Үтеп киткән хәттә өен дә.  

Кайдан чыктың улым юлларыма,  

Мин төшемдә, әллә өнемдә?  

Дөнья куып үтә безнең гомер,  

Куып тоткан кеше әле юк.  

Онытмагыз әти - әниләрне, 

Ике гомер безнең юк, юк, юк... 

Кеше бәхетенә шатланам. 

Кешеләргә карап сокланам, 

Үзем генә калсам, моңаям. 

Кайберләрнең оятсызлыгын күреп, 

Алар очен үзем оялам. 

Кеше бәхетенә шатланам, 

Кайгылардан ерак тот Аллам. 

Сөенечтә үтсен hәр көнем, 

Матур булсын төшем hәм өнем. 

Иман нуры булсын баламда, 

Шатлык, бәхет телим мин аңа. 

Яшәү рәхәт сөеп - сөелеп, 

Якыннарның жылысын тоеп. 

Язсын безгә горур атларга, 

Бары дөреслекне якларга. 

Тыйганнардан бары тыелып, 

Яшик Раббыбызга сыенып! 

Чияләр. 

Кызыл чияләр, башын ияләр, 

“Үп инде” - мине егет ди алар. 

Җырлый- җырлый чияләр җыям, 

Синең иренеңнең тәмен мин тоям. 

 

Кошлар сайравы күңелгә үтә, 

Йөрәгем минем тик сине көтә. 

Кызыл чияләр пешеп җиткәннәр, 

Алар бары тик мине көткәннәр. 

 

Синең иреннәр мине көтәдер, 

Сөяргә миңа вакыт җиткәндер. 

Шушы көннәрдә мин сине күреп, 

Сөендем шундый сөю бар диеп! 

 

Кызыл чияләр пешеп торыгыз, 

Үбешү өчен сәбәп булыгыз. 

Синең иренең чиядән баллы, 

Яратам сине! Сөю ул татлы!                   

Яз. 

Яз килде дә, язлар белән,  

Килде минем көткәнем. 

Сизә микән сөйгәнемне, 

Юк бер әле үпкәнем. 

 

Әйтергә микән сөям диеп, 

Әллә көтәргә микән. 

Әллә ата - анасыннан, 

Рөхсәт сорарга микән? 

 

Бер пешкәч өреп кабырга, 

Өйрәтте тормышкаем. 

Кайда йөридер сөйгәнем, 

Кояшым минем, аем. 

 

Сәхнәдә бары буладыр, 

Бу сөю дигәннәре. 

Чынбарлыкта күргәнем юк, 

Сыгылсын идәннәре.  

 

Биим әле шатлыгымнан, 

Шатланырлык урын бар. 

Ярый әле өйләнмәгән, 

Тик яраткан кешем бар!  

Мин егылсам. 

Мин егылсам, күтәрегез мине,  

Әйтер сүзем әле бетмәгән.  

Дөрес юлны күрсәтергә кирәк, 

Тормыш әле минем үтмәгән. 

 

Мин егылсам, сөенмәгез әле, 

Сөенеп кем булган бәхетле? 

Бүген мин абындым, иртәгә син, 

Ярдәмгә кил, булма гаепле. 

 

Мин егылсам, торып басар өчен, 

Ярдәм кирәк иде аз гына. 

Күз алдыннан кемдер үтеп китте, 

Туры юлны миңа күрсәтте. 

 

Торып бастым кем ярдәме белән? 

Аллаhыма рәхмәт төшкере. 

Егылсаң да Ул ярдәмгә килә,  

Әйтә бел син бары шөкерне... 

Кура җиләге. 

Бигрәк тәмле кура җиләге,  

Бик тиз тулды минем чиләгем.  

Яратам дидең, тик сине генә, 

Җитте сөюең бик азга гына. 

 

Сөюең синең сөю булмаган, 

Синең сүзеңә ник мин ышанган? 

Сөя белмәгән кешеләр белән, 

Тормыш итүе бик авыр икән. 

 

Кура җиләге исләре тәмле, 

Яңартты алар минем хисләрне. 

Яшик без сөеп, кунакка йөреп, 

Кура җиләкле чәйләрне эчеп. 

 

Сөю юк дисен, бәлки белмисең? 

Сөю була ул, тик сөйсәң үзең. 

Сөйсәң - сөелсәң, янып көелсәң, 

Яшәве рәхәт,"үлеп-терелсәң". 

 

Синең сүзләрдән мин бары "көләм", 

Сөю барлыгын мин инде беләм. 

Өстәлдә дәфтәр, кулымда каләм, 

Матурым, миннән сиңа зур сәлам! 

Укытучым. 

Тиңләр идем СЕЗНЕ, 

Күп балалы аналарга. 

Рәхмәтемне әйтәм бүген,  

Белем биргән апаларга. 

 

Рәхмәт СЕЗГӘ - безне укыттыгыз, 

Тырыштыгыз кеше булсын диеп. 

Аермыйча, бер күрдегез безне, 

Хөрмәт иттек шуңа без СЕЗНЕ. 

 

Түземле СЕЗ була белдегез, 

Күңелләргә үтеп кердегез. 

Барыбызга якын булдыгыз, 

Төпле белем безгә бирдегез. 

 

Авыр hөнәр диеп тормагансыз, 

Сайлагансыз мәктәп тормышын. 

Ходай СЕЗГӘ сәламәтлек бирсен, 

Балаларның бары тырышын! 

 

Яңа буын менә үсеп җитте, 

Белем ала безнең балалар. 

Мәктәп яши әле, гөрли мәктәп, 

Уңган чөнки безнең апалар. 

Татар яшәр, Аллаh теләсә! 

Татар мин диеп кычкыруның,  

Бармы инде хәзер мәгънәсе? 

Ничә еллар үтеп китте, халкым, 

Сорау минем килә бирәсе? 

 

Кемнәр белә бүген татар телен, 

Яраталар алар үз илен. 

Арабызда күпме "татарлар", 

Туган телен күптән "саттылар". 

 

Ник соң әле шулай үзебез, 

Читләшәбез татар теленнән? 

Тамаклар тук, тыныч күгебез, 

Рәхмәт әйтеп яши белик без. 

 

Татар теле яшәр, ышанам мин, 

Татар халкы әгәр теләсә. 

Онытмыйк тик бөек Тукайларны, 

Татар яшәр, Аллаh теләсә! 

Үтә еллар. 

Еллар инде көннәр кебек, 

Үтәләр дә китәләр. 

Иртәләр башлана гына,  

Кичләр килеп җитәләр. 

 

Ашыгабыз дөнья куып, 

Акча эшлибез диеп. 

Айлар, еллар китте үтеп, 

Балалар җитте үсеп. 

 

Үлем - туу кебек, 

Тормышның бер мизгеле. 

Яшьлекнең кадерен белеп, 

Яшәп калырга иде. 

 

Ашыкмыйча бу тормышта, 

Яшәп карыйсы иде... 

Күрмәгәннәрен күрсәтеп, 

Тормыш кичерсәң иде. 

 

Ләкин тормыш үтеп бара, 

Без "соңга" калдык инде. 

Чаба- чаба эшкә барам, 

Мин ияләшкән инде. 

Урамда рәхәт. 

Кояш нурлары җитмиме, 

Әллә инде мәхәббәт. 

Язлар җиткәнгәдер бәлки,  

Урамда шундый рәхәт. 

 

Яңгырлар сирәк явамы, 

Әллә инде корылык. 

Җәйләр кызу булгангадыр, 

Көннәр буе кызындык. 

 

Яңгыр яуды, чыкты күктә, 

Салават күпере дә. 

Төннәр буе басып чыктык, 

Инешнең күперендә. 

 

Эх, куңелле шул чакларга, 

Барып кайтырга иде... 

Гомер буе шул матур кыз, 

Исемә төшеп килде. 

Йөзләрендә бары елмаю. 

Яратам мин "ачык" кешеләрне, 

Йөзләрендә бары елмаю. 

Күзләрендә җылы, язгы нурлар, 

Йөрәкләрендә бары тик сөю. 

 

Сабый бала кебек сөенәләр, 

Кеше шатлыгын да үз итеп. 

Сагындыра алар, сагындыра, 

Арабыздан кайвакыт китеп. 

 

Заманалар үзгәрде шул диеп, 

Җиңел генә җавап табабыз. 

Кешеләрнең "ябык" булуында, 

Иң зур сәбәп бары үзебез. 

 

Арабызда шундый кешеләрне, 

Күрергә тик бары өйрәник без. 

Болытларны ярып безгә каршы, 

Килеп чыгар "ачык" кешебез. 

Сагыш. 

Кичләр җитсә йөрәгемне, 

Сагыш баса. 

Нишлим икән? 

Китмәсә тиз. Оялмаса. 

 

Моңсу булса искә алам, 

Бары сине. 

Шул чакларда күңелләргә, 

Рәхәт инде... 

 

Синең матур күзләреңне, 

Сөеп туймас йөзләреңне искә алам. 

Минем янда икәнеңне сизеп, 

Тынсыз калам... 

 

Нигә шулай безне, 

Сынау арты сынау көтә? 

Яшьлегем бит сине көтеп, 

Үтеп китә... 

 

Иртәләрен кояш чыкса, 

Барысы да үз хәленә кире кайта. 

Ярый әле син бар, шуңа күрә, 

Сагышларым бик тиз генә үтеп китә! 

Татарстаным. 

Туган үскән җиреңне, 

Үзеңнең нигезеңне. 

Туган – тумачаларны, 

Онытма үз илеңне. 

 

Чит илләрдә матур диеп, 

“Фирма” киемнәре киеп. 

Яшәгәннәр яшьлек үткәч, 

Кайталар башларын иеп. 

 

Ни җитә соң Туган илгә? 

Матур шундый үзебездә. 

Бары кирәк күрә белү, 

Кирәк түгел дөнья гизү. 

 

Урман, кырлар, болыннар, 

Елга, инеш hәм күлләр. 

Бу матурлыкны күреп, 

Тула хәттә күңелләр. 

 

Үз илеңдә, үз телеңдә, 

Яшәүләргә ни соң җитә? 

Үкенечкә калмасын, кайт, 

Тормыш бик тиз үтеп китә!  

 

Татарстан безнең матур, 

Көннән - көн ул чәчәк атыр. 

Кешеләре аның батыр,  

Йөрмә читтә, кайт син татар!  

Яратам татар телен. 

Яраткан татар телемне, 

Әтине hәм әнине. 

Алыштырмам беркемгә, 

Күрше Гәффә әбине. 

 

Үзем үскән урамны, 

Кышкы салкын буранны. 

Искә алам көн саен, 

Дүрт почмаклы бураны. 

 

Җәйге матур көннәрне, 

Җиләкле аланнарны. 

Сагынам урманда үсеп, 

Кызарган баланнарны. 

 

Язгы кояш нурларын, 

Түбәдәге бозларын. 

Сыерчык бураннарын, 

Яратам татар кызларын!  

Бар да була. 

Акча барысын хәл итә, 

Шулай уйлый бик күпләр. 

Акчаң булса, бар да була, 

Болытсыз була күкләр. 

 

Акчаң булса дуслар була, 

Була мәхәббәт, сөю. 

Акчаң бетсә сөю дә юк, 

Кала бары тик көю. 

 

Акчаң күп булса яныңда, 

Була алдашу, ялган. 

Ялганны чыннан аермый, 

Ничәмә кеше янган.  

 

Акчаң булса бар да була, 

Көндә бәйрәм, әй рәхәт.  

Булышмадың мохтаҗларга,  

Ишетмәдең син рәхмәт. 

 

Миллиардлары булганнар да, 

Калдырып барсын китә.  

Искә алучы да булмый,  

Ике метр җир җитә.  

 

Акча беренче урында,  

Тиеш түгел булырга. 

Туганнар, балалар, дуслар,  

Яшик тату гел бергә.  

Авырлыклар безне ныгыта. 

Арыдыңмы? Калмадымы көчең? 

Калмадымы түзәр хәлләрең? 

Тукта, утыр, бераз көч җыеп ал, 

Алда көтә якты көннәрең. 

 

Җиңел тормыш бик кадерле булмый, 

Авырлыклар безне ныгыта. 

Белеп булмый ниләр күрәчәкне, 

Тормыш безне кайда “ыргыта”. 

 

Яратабыз эшне, шуңа да без көчле, 

Яшик әле матур тормышта. 

Бер йодрыкка җыеп барлык көчне, 

Каршы алыйк иртә hәм кичне. 

 

Җиңел тормыш безнең өчен түгел, 

Авырлыклар безне куркытмый. 

Кызган чакта сугып калыр өчен,  

Кулларымда бар минем көчем. 

8 март. 

Яз бәйрәме белән Сезне, 

Чибәр hәм гүзәл затлар. 

Матур теләкләр телиләр, 

Сезгә бүген ир - атлар. 

 

Сокланабыз Сезнең матурлыкка, 

Куанабыз Сезнең уңышка. 

Бары Сезгә ярарга тырышып, 

Керәбез без хәттә ярышка. 

 

Яз кояшы кебек безне, 

Җылытасыз бер кочып. 

Шундый матур мизгелләрдән, 

Килә яшисе очып. 

 

Бәйрәм белән гүзәл затлар,  

Сезгә зур - зур букетлар. 

Матур булыгыз hәрвакыт,  

Үтмәсен яшь вакытлар. 

 

Үзебезнең хисләрне без, 

Бик сирәк җиткерәбез. 

Яз бәйрәме булганга тик, 

Котлап Сезне үбәбез!  

Мең ел. 

Бәйрәм бүген безнең шәhәрдә, 

Мең яшь тулды аңа бу көндә. 

Бик бай аның олы тарихы, 

Үзең күр син кунакка килдә. 

 

Алабугам, мин синең белән, 

Үзгәрәсең көн саен  күрәм. 

Үзеңә син җәлеп итәсең, 

Көн саен син кунак көтәсең. 

 

Кунаклар күп, агыла алар, 

Теплоходлар килеп торалар. 

Танышалар егет hәм кызлар, 

Кавышып алар гаилә коралар. 

 

Мең яшь тулды Алабугама, 

Бүтән шәhәр белән аны бутама. 

Шәhәрләр күп, Алабугам бер, 

Ходаем зинhар озын гомер бир. 

Тырышсаң була. 

Яшьлек шулай үтеп китте, 

Үземне куа, куа. 

Кеше булырга тырыштым, 

Тырышсаң була, була. 

 

Нефть табарга өйрәндем, 

Өйрәндем эшкәртергә. 

Бурычлар куелып тора, 

Башны гел эшләтергә. 

 

Дәүләтебез үсә, ныгый, 

Казнага акча керә. 

“Танеко” эшли, киңәя, 

Тагын эшлисе килә. 

 

“Кара алтын” диеп тиккә, 

Әйтмәгәннәр нефтьне. 

Сөенәм кардәшләр күреп, 

Танып алсалар мине. 

  

Иманлы бул. 

Иманлы бул балам диеп, 

Үстерде әти - әни. 

Фарыз гамәлләрне үтә, 

Бабаң да булган дини. 

 

Бисмиллаh белән башлана, 

Бездә яхшы гамәлләр. 

Күңел тыныч, җан сөенә, 

Кылсаң саваплы эшләр. 

 

Сөбеханаллаh сокланырлык, 

Безнең Татарстанда. 

Бар милләт бер булып яши, 

Ислам дине кушканча. 

Килә бәхет теләп каласы. 

Тормыш сынауларын үткән чакта, 

Борылып син артка карама. 

Туры юлдан алга карап кына, 

Яшәп була, тик соңга калма. 

 

Ак төсне дә кара диючеләр, 

Булмый калмас синең юлыңда. 

Ләкин фикереңне үзгәртмә син, 

Барысы да синең кулыңда. 

 

Бүгенге көн сиңа өмет бирә, 

Ышанычың артсын тагын да. 

Кешеләргә елмаеп син кара, 

Кояш чыксын hәрбер көнеңдә. 

 

Яратулар үтеп китте димә, 

Үтми, әгәр сөю чын булса. 

Теләкләрең чынга ашсын диеп, 

Килә бәхет теләп каласы!  

Яраткан йөрәк. 

Тыеп була мени йөрәкне, 

Тынгы бирми, бирә кирәкне. 

Сине онытырга бердә теләми, 

Бәгырьне өзә, җанны телгәли. 

 

Иртән торуга, кояш чыгуга, 

Ул hаман сине искә төшерә. 

Көне буена син диеп тибә, 

Шундый уйлардан тамагым кибә. 

 

Йөрәк ул тибә, яктылык сибә, 

Яраткан йөрәк, яратып тибә. 

Минем ярату кемгә кирәк соң? 

Минем тормышта кирәк түгел син. 

 

Рәхмәт йөрәгем, минем терәгем, 

Сау - сәламәт бул, минем теләгем. 

Йөрәк кушканга сине яратам, 

Йокы аралаш, төш күреп ятам... 

Машиналар юлда. 

Машиналар чаба тәүлек буе, 

Әйтерсең лә соңга калалар. 

Кагыйдәләр бозып, туктый алмый, 

Бер берсенең гомерен алалар. 

 

Якыннарын югалтканнар гына, 

Аңлый ала гомер бәясен. 

Көннәр, айлар, еллар үтсәләр дә, 

Елап искә ала баласын. 

 

Ашыкмагыз руль артында,  

Булыгыз зинhар түзем. 

Уңга hәм сулга карагыз,  

Юлларда булсын күзең.  

 

Машиналар юлда тәүлек буе,  

Кая алар шулай чабалар? 

Кагыйдәне hәм тизлекне бозма,  

Юлларда күп бала - чагалар! 

  



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 64 – 
 

Үкенечкә калмасын. 

Ярат әти-әниеңне, 

Үкенечкә калмасын. 

Исән чакта кадерен бел, 

Аллаh тартып алмасын. 

 

Вакыт юк диеп, сылтау табып, 

Алдама үз - үзеңне. 

Күкләрдән син җирләргә төш, 

Ачып күңел күзеңне. 

 

Бар көчләрен безгә биреп, 

Тырышып үстергәннәр. 

Бүтәннәрдән ким түгел диеп, 

Югары белем биргәннәр. 

 

Матур тормышка кызыгып, 

Үткәрмә ял көнеңне. 

Ата - анаңның хәлен бел, 

Туган йортка кайтып кил. 

Күңелем түрендә. 

Сине күрер өчен тагын, 

Чыгам ерак юлларга. 

Безнең шундый матур хисләр, 

Җитсен озак елларга. 

 

Күңелемнең син түрендә, 

Урын юк бүтәннәргә. 

Сөюләрне Ходай бирә, 

Бик озак көткәннәргә. 

 

Яшәргә миңа көч бирә, 

Йөрәгеңнең җылысы. 

Ташып чыккан хисләрдән соң, 

Килә минем җырлыйсы. 

 

Яллар бик тиз үтеп китә, 

Хушлашыр вакыт җитә. 

Ягымлы якты карашың, 

Мине бәхетле итә. 

 

Синнән ерак яшәүләре, 

Әрнетә күңелемне. 

Син янымда булсаң әгәр, 

Миңа бик тә күңелле. 

Ипотека. 

Тазармыйсың нигә диеп, 

Җанга тия туганнар. 

Ипотека түләгәнне,   

Әллә онытып куйганнар. 

 

Минем кебек "көн" күрүче, 

Фатир "коллары" күпме? 

Ходай белә, аз түгелдер, 

Күрмә син "брат" күпне. 

 

Аллаhка шөкер, баш исән, 

Эшем бар, улым үсә. 

Хезмәт хакын алу белән, 

Кесәмдә «җилләр исә». 

 

Тыйнак кына яши бирәм, 

Таңнан эшкә йөгерәм. 

Авыз тулы кан булса да, 

Барыбер мин төкермәм. 

 

Авырлыклар чыныктырды, 

Гади авыл баласын. 

Бары килә бу тормышта, 

Кеше булып каласым! 

Йолдызлы төн. 

Күктә шундый матур йолдызлар,  

Ә без синең белән ялгызлар.  

Кая илтә безне язмышлар?  

Сәбәбе тик безнең ялгышлар.  

 

Минем сине күрәсем килә,  

Уйларымда минем син генә.  

Сагындым мин сине, матурым,  

Сине менә уйлап утыруым.  

 

Ничә төннәр үтә йокысыз,  

Көннәрем дә минем тынгысыз.  

Мин дә сине сагындым димә,  

Минем йөрәк син диеп тибә. 

 

Хәерле тик иртәләр телим,  

Уйларыңны синең мин белмим.  

Бир кулыңны матурым, аңла,  

Безнең әле барысы алда! 

  

Өйдә көтә әнием. 

Таң алдыннан кайтып киләм,  

Иркәм синең яныңнан.  

Мин кайтканны әнкәм көткән, 

Югары оч ягыннан.  

 

Армиядән кайтып киләм,  

Кызым көтәдер диеп.  

Кич урамда күргән идем,  

Үтте ул башын иеп.  

 

Арып, талып эштән кайтам,  

Өйдә көтә әнием.  

Ярый әле син әни бар,  

Балам диеп сөючем. 

 

Хәзер үзем әнкәм кебек,  

Улым кайтканын көтәм.  

Әнием ничек түзгәндер,  

Мин тиз йокыга китәм. 

Сөеп кара. 

Җилгә каршы алып бара,  

Безнең җанны кыздыра.  

Ышанмасаң сөеп кара, 

Мәхәббәт ул булдыра. 

 

Кышкы салкын бураннарда, 

Күз дә ача алмаганда. 

Сөйгән ярың искә төшсә, 

Икенче сулыш ачыла. 

 

Яшен яшьнәп, яңгыр яуса, 

Кояш чыгып нык кыздырса. 

Барысы да берни түгел, 

Янда мәхәббәтең булса. 

 

Һава торышы гаепле, 

Түгел сөйгәннәр юлында. 

Сөймәгәннәрне сөяргә, 

Беркайчанда син алынма. 

 

Мәхәббәт булсын дөньяда, 

Кояш чыксын hәр иртәдә. 

Сау бул иркәм, тыныч йокы, 

Күрешербез без иртәгә! 

Тәрбия. 

Бик күп тора тәрбиядән,  

Бала тәрбияләгәндә.  

Ни чәчсәң шуны урырсың, 

Картайган көннәреңдә.  

 

Су сибеп кенә үсми шул,  

Бала түгел яшелчә.  

Баланы үстергән чакта,  

Сөюеңне яшермә.  

 

Өлкәннәрдән күреп үсә,  

Балалар бу дөньяны.  

Ходай парлы итеп шулай,  

Биргән ата - ананы. 

 

Ялгызлыкта үскән бала,  

Бәхетсез бала була.  

Ата – ана назын тоеп,  

Бала тәрбия ала.   

 

Бик күп тора тәрбиядән,  

Беләм моны әнидән. 

Әтинең кайтканын эштән, 

Көтә идек бишектән. 

Төпчек малай. 

Улым, әйдә - диеп әти, 

Кибеткә ала иде. 

Төпчек малай булгангамы, 

Шаярта, көлә иде. 

 

Ярата иде әтием, 

Үзенең балаларын. 

Ярата иде авылны, 

Әле дә  мин хәтерлим. 

 

Күршеләр яхшы сүз белән, 

Искә алалар иде. 

Әтиеңә син охшаган, 

Диеп дәшәләр иде. 

 

Әтиебез әни кебек, 

Арабызда юк инде. 

Рәхмәт сиңа әти диеп, 

Әйтәсем бары килде! 

Туган авылым. 

Туган авылым Бәзәкәм, 

Авылдашларга сәлам! 

Сезне күреп сөйләшсәм, 

Җанга мин сихәт алам. 

 

Туган авылым Бәзәкәм, 

Рәхмәт әнкәм hәм әткәм. 

Еракларга китсәм әгәр, 

Тизерәк кайтып җитәм. 

 

Кешеләре тырыш, уңган, 

Чишмәләре тәмле су белән тулган.  

Кама ягына карасаң,  

Анда иртәнге томан. 

 

Туган авылым Бәзәкәм, 

Рәхмәтемне җибәрәм. 

Меңнәр арасында син беренче, 

Яратуымны сина җиткерәм. 

 

Туган авылым Бәзәкәм,  

Урманнарыңа керәм. 

Болыннарда үсә үлән, 

Әйтерсең яшел келәм.  

 

Туган авылым Бәзәкәм, 

Күрешкәнчегә кадәр.  

Сез миңа рәнҗеп калмагыз, 

Очрашмасак без әгәр. 

Эчке матурлык. 

Тышкы матурлыкка караганда, 

Якын миңа эчке матурлык. 

Кешеләрнең эчке дөньялары, 

Матур булсын, чәчәк атарлык. 

 

Матурлыкны күрә белү мөhим, 

Эчке кыяфәт ул бик тирән. 

Тыштан "ялтыраган" кешеләрдә, 

Матурлыкны мин бик аз күрәм. 

 

Саулык. 

Яшь чагында кирәк байлык, 

Картайгач кирәк саулык. 

Яшьлек үткәч, саулык беткәч, 

Күренми күзгә байлык.  

 

Сәламәтлекнең кадерен, 

Белеп калырга кирәк. 

Яшьлек бик тиз үтеп китә, 

Аңлаучы шуны сирәк.  

 

Кадерен сәламәтлекнең,  

Яшьтән белергә өйрән.  

Тирә - юньгә күз салып ал, 

Гарипләр күпме икән?  

 

Кулдан килгәнчә ярдәм ит,  

Гарип hәм мохтаҗларга.  

Аллаh каршына баргач син, 

Керерсең оҗмахларга. 

Саклагыз сез бәхетне. 

Бергә булыгыз гомергә, 

Шатланыгыз гел бергә. 

Авыр чаклар булса әгәр, 

Ызгышмагыз сез бердә.  

 

Кешеләрне сөендереп, 

Кычкырыша күрмәгез. 

Гайбәтчеләр адым саен, 

Арагызга кертмәгез.  

 

Савыт саба шалтыраса,  

Күкне болыт капласа.  

Эзләмәгез гаеплене, 

Саклагыз сез бәхетне.  

 

Кавышып сез сүз биргәнсез,  

Бергә булырга диеп.  

Авырлыкны була җиңеп, 

Яшәсәң бары сөеп.  

 

Күңелеңне кеше түгел,  

Үзең кутәрсәң яхшы.  

Сөеклең бер елмайса,   

Караңгы төндә якты.  

 

Тавыш белән җиңеп булмый, 

Җиңеп булмый көч белән.  

Үз - үзеңне ни булса да,  

Кулда тотарга өйрән! 

Үзгәрде заманалар. 

Рәхәтләнеп уйный идек, 

Кермичә без урамнан. 

Балачаклар шулай үтте, 

Курыкмыйча бураннан. 

 

Боз катканын көтә идек, 

Инешкә төшә идек. 

Талдан ясадык кәшәкә, 

Аякта булды итек. 

 

Бозга катып кайта идек, 

Чанада таудан шуып. 

Күрше малайның эте дә, 

Тоталмый иде куып. 

 

Заманалар тиз үзгәрде,  

Интернет безгә килде. 

Балалар өйдән чыкмыйлар,  

Тормыш виртуаль инде.  

Туй көне. 

Өстәлләрдә шәмпан шәрәбе, 

Туй көнедер аның сәбәбе. 

Яшь парларны бүген котлыйбыз, 

Саф мәхәббәт сезгә телибез. 

 

Тыныч булсын сезнең иртәләр,  

Очрамасын сезгә киртәләр. 

Бәхет белән, сөеп - сөелеп, 

Яшәгез сез үрнәк пар булып. 

 

Мәхәббәттән тусын балалар, 

Сөенсеннәр ата - аналар. 

Ватылмасын савыт - сабалар, 

Тәгәрәшеп үссен балалар. 

 

Өстәлләрдә шәмпан шәрәбе, 

Бармы икән аның кирәге? 

Ир белән хатын сез бүгеннән, 

Бүләк булсын җырым үземнән. 

Бәхет. 

Серле күзләр, матур сүзләр, 

Йөрәккә үтеп керә. 

Минем киләчәк бәхетем, 

Каршыма очып килә. 

 

Синең белән күңелле, 

Яулап алдың минем күңелемне. 

Яктырттың син минем күгемне, 

Бәхетме бу, әллә түгелме? 

 

Ышанмаска сүз бирсәм дә, 

Сөюнең барлыгына. 

Синең ягымлы караштан, 

"Эредем" әле менә. 

 

Күңелеңдә миңа синең, 

Урын табылыр микән? 

Татлы сөюләрдән бары 

Мәхәббәт туа икән. 

  

Сукояр. 

Сукоярлар үз сүзле, 

Сөйкемле, матур күзле. 

Матурлыкны күрә беләләр, 

Тормышның да тәмен сизәләр. 

 

Иптәшең булса сукояр, 

Булыр сиңа тугры яр. 

Эштә булыр ул үрнәк, 

Тормышында зур терәк. 

 

Юлларыңда ул очрап, 

Чыкса сиңа шул очрак. 

Ал син аны кочып, 

Колачыңны киң ачып. 

Кыш аенда туганмын. 

Ап - ак карлар яуган кышкы көндә, 

Тугангадыр кышны яратам. 

Әкрен генә җырлап, синең җырны, 

Моңнарымны шулай таратам. 

 

Синең тавыш әле дә ишетелә, 

Җырлыйсың син сандугач кебек. 

Без дә синең белән бергә чакта, 

Бик бәхетле кешеләр идек. 

 

Кошлар сайравы да "тынып" калды, 

Бәхетемне кем "тартып" алды, 

Гомерлеккә синең белән дигән, 

Сүзләрең тик уемда калды. 

 

Яратам мин кышның салкыннарын, 

Ак карларның чиста, сафлыгын. 

Туган көндә генә була торган, 

Кеше гомеренең мизгелен. 

 

Бик күңелле котлау алулары, 

Читкә китә ару - талулары. 

Рәхмәтемне Сезгә җибәрәм, 

Көтә мине күңелле бәйрәм. 

"Изге Вәли” көне. 

Изге Вәли көне диеп, 

Бәйрәм итә татарлар. 

Бу "бәйрәмне" үткәргәндә, 

Күпме акча тотарлар? 

 

Нинди генә бәйрәмнәр юк, 

Көн дә бәйрәм, тамаша. 

Бу "бәйрәмнәр" үтеп киткәч, 

Күпме кеше талаша? 

 

Вәли үзе белә микән, 

Бу "бәйрәмнең" барлыгын? 

Шатлыгыннан өйгә кайткач, 

Кочып алсын "карчыгын". 

 

“Яратам” диеп әйтү өчен,  

Вәли көне кирәкме? 

Сөя белмәсәң парыңны, 

Тормыш бирә кирәкне. 

 

Өч йөз алтмыш биш көн сезгә, 

Язсын сөеп яшәргә. 

Гөрләшеп, парлап яшәгез, 

Үрнәк булып яшьләргә! 

Кошларым. 

Салкын кышларда, 

Салкын кошларга. 

Ашыгыйк дуслар, 

Җимлек ясарга. 

 

Без бит кешеләр, 

Ярдәм итикче. 

Матур кошларны, 

Саклап калыйкчы. 

 

Безгә ышанып, 

Калдылар алар. 

Ярдәм итсәк без, 

Сайрарлар алар. 

 

Без ярдәм итсәк,  

Кыш тиз үтәчәк. 

Җылы язлар тиз, 

Килеп җитәчәк. 

 

Кошлар сайравын, 

Мин бик яратам.  

Әтием белән, 

Кошлар ашатам. 

 

Ялгыз парлар. 

Күп еллар да бергә булып, 

Ялгыз булган парлар бар. 

Ни өчен шулай буладыр, 

Уйланырлык уйлар бар. 

 

Ни өчен сөя белмибез, 

Яраткан кешебезне? 

Ерактагы ялгыз йолдыз, 

Ни өчендер кадерле. 

 

Хыял, хисләргә бирелеп, 

Чит ярларга үрелеп. 

Андыйларның көне үтә, 

Ялганга тик күмелеп.  

 

Хөрмәт итеп бер береңне, 

Яшәүләре батырлык. 

Андый гаиләләр булса, 

Үрнәк бары алырлык. 

Игенчеләр. 

Кар әле эреп бетмәгән, 

Җылы көннәр җитмәгән. 

Ә авылда кызу эшләр, 

Тырыша картлар, яшьләр. 

 

Орлыклар ничек сакланган, 

Уҗымнар ничек кышлаган. 

Күпмегә дым сакланган, 

Күпме ашлама калган? 

 

Берсеннән берсе уздырып, 

Ярышып hәм булышып. 

Игенчеләр чыга басуга, 

Иртән иртүк таңнар атуга.  

 

Көнне төнгә ялгап эшли алар, 

Көзен бушап кала басулар. 

Ындыр табаклары тулган икмәк белән, 

Игенчеләр хәзер җиңел сулар.  

 

Җәй дә үтеп киткән сизелмичә,  

Ясар вакыт җиткән нәтиҗә. 

Чын батырлар сез, игенчеләр,  

Бүген барыгыз да беренчеләр! 

  



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 79 – 
 

Нинди матур исем – ӘБИЕМ! 

Әби – бабай диеп үстек, 

Хөрмәт иттек әти - әнине. 

Әбине дә бик ярата идек, 

Чөнки әтинең ул әнисе. 

 

Әби буласы килми диеп, 

Әйтә кайбер ханымнар. 

Йолаларны бозмагыз диеп, 

Әйтер өчен хакым бар. 

 

Әби сүзе ул бик гади, 

Әмма тирән мәгънәле. 

Яхшы әби булыр өчен, 

Тырышу кирәк әле. 

 

Бик күпләр теләсәләр дә, 

Әби була ала алмый. 

Тормышның шул мизгелендә, 

Гомер кичерә алмый. 

 

Әби түгел, дәу әни диеп, 

Кайберәуләр төзәтә. 

Әни ул була бер генә, 

Тормыш шуны күрсәтә. 

 

Ак яулыклы әбиләргә, 

Рәхмәтемне җиткерәм.  

Олы җанлы булган өчен, 

Сезгә башымны иям.  

 

Әбием диеп эндәшсен,  

Оныклар сезне сөеп. 

Яшәгез фани дөньяда, 

Оныклар назын тоеп.  

 

Ак әбиләр фәрештәләр кебек,  

Саклап тора гаилә учагын.  

Ярый әле сез бар үрнәк өчен,  

Йолаларның белик без көчен! 

Сөйсәм, сөям... 

Сөйсәм - сөям, җаным - тәнем белән, 

Яртылаш мин белмим яратуны. 

Гүзәл затлар белеп торыгыз, 

Парлап сөйсәң бәхет була тулы. 

 

Ярату ул авыр хезмәт кебек, 

Күп көч куйсаң була нәтиҗә. 

Үзең бирсәң, була алырга да, 

Өйдә була сиңа дәрәҗә. 

 

Сөйгәннәрнең янып тора күзе, 

Сөйгәннәрнең була алмый көзе. 

Җиңел бара hәр алынган эше, 

Алма кебек балкып тора йөзе.  

 

Мәхәббәт ул була алмый ярты,  

Яртылаш мин белмим яратуны.  

Сөйсәм – сөям, җаным - тәнем белән, 

Матурым, мин бары синең белән! 

  



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 81 – 
 

Назлыкай. 

Кулларымны минем алдың да, 

Учларымны тотып карадың. 

Алтын куллы егет икәнсең диеп, 

Йөрәгемә минем "кададың". 

 

Минем куллар, гади куллар инде, 

Андый куллар бездә миллион. 

Ләкин синең әйткән бу сүзең, 

Чыкмый бит баштан бүген. 

 

Хатын- кызның сүзе "үтә" икән, 

Назлап әйтсә ирләр күңеленә. 

Зарланмагыз ирләр ишетми диеп, 

Ишетелә, йөрәк түрендә... 

 

Назларны сез безгә җәлләмәгез, 

Меңе белән кайтыр әйләнеп. 

Матур сүзләр белән эндәшегез, 

Йөрмәгез тик безгә "бәйләнеп". 

Рәхмәт сезгә дусларым! 

Килеп җиттем гомер уртасына, 

Илле яшьне бүген тутырам. 

Үткәннәрне искә ала - ала, 

Нәтиҗәләр ясап утырам. 

 

Тормышымнан зарланырлык түгел, 

Аллаh биргәненә бик шөкер. 

Өй салынган, агач утыртылган, 

Улым үсә, мине куандырган. 

 

Эшемдә дә барысы да яхшы, 

Хезмәттәшләр тырыш җыелган. 

Хезмәтемне зурладыгыз бүген, 

Боерыкка да имза куелган. 

 

Алга тагын зур исәпләр куеп, 

Омтыламын әле яшәргә. 

Рәхмәт Сезгә дуслар, туганнарым, 

Көч бирәсез миңа яшәргә!  

 

Килеп җиттем гомер уртасына, 

Илле яшьне бүген тутырам. 

Үткәннәрне искә ала - ала, 

Нәтиҗәләр ясап утырам… 

Үзем өчен язам. 

Үзем өчен язам шигырьләрне,  

Әйтер сүзләр башта җыелгач.   

Тыныч кына укыйм мин аларны,   

Өйләремдә бер үзем калгач.    

 

Искә алам мин мәктәп елларын,  

Басу- кырның бик тар юлларын.  

Хезмәт итеп армиядән кайткан,   

Авылымның кыю улларын.   

 

Искә алам абый-апаларны, 

Күршедәге малай-кызларны.  

Чишмәләрне искә алам, урманнарны,  

Инештә йөзгән ап-ак казларны.   

 

Истә калган бары яхшы хисләр,  

Май аенда бигрәк матур кичләр. 

Өй түрендә торган олы мичләр, 

Шул мичләрдә пешкән ак күмәчләр. 

Ак каен. 

Өй кырымда үсә ак каен,  

Чыгып кочам, булса бик кыен.   

Серләремне сөйлим яшерми,   

Каеным мине тын алмый тыңлый.    

 

Яшь чагында күпне ул күрде,  

Бик күп ботаклары киселде.  

Язлар җиткәч яңа ботаклары,  

Яшел яфракларга күмелде. 

 

Ак каеным бер дә картаймый,  

Тормыш аны бөгә дә алмый.  

Кочагына ала ул мине,  

Яфраклары сыйпый битемне.   

 

Тагын килеп житә көз,  

Йөрәккәем минем түз.  

Озакламый килер яз,  

Алып килер безгә наз.   

 

Көтеп алам май аен, 

Янә бөреләнгән каен.  

Кошлар кебек сайрыйм мин,  

Сыерчык күргән саен.  

  



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 85 – 
 

Син еракта. 

Бик зур илнең, 

Бер кечкенә баласы мин. 

Сизәм шулай кичен үземне, 

Йолдызларга карыйм,  

Күктә искитәрлек матур, 

Күрәм анда синең йөзеңне. 

Син еракта,  

Күптән күрешкән юк. 

Йолдызларны ешрак мин күрәм,  

Бәлки шуңа күккә карау белән, 

Сине искә алам мин иркәм. 

Син йөрәктә, hәрчак минем белән,  

Үзең булмасаң да янымда. 

Кояш та бит күктә булгангадыр,  

Салкын көннәрдә дә җылыта. 

Герой. 

Герой диеп язганнар,  

Таштан hәйкәл куйганнар.   

Әти- әнисе елый,   

Алар ятим калганнар.    

 

Афган халкын ул яклап,  

Тыныч тормышын саклап.  

Вафат булган еракта,  

Ята цинк гробта.   

 

Егерме яшьлек егет,  

Анда бар нинди гаеп? 

Ни өчен вафат булды, 

Кем, кем өчен үч алды?  

 

Ата-ана гомере,  

Бала белән өзелде. 

Тыныч картлык урынына,  

Ялгыз, кара көз килде. 

Ниләр булды доньяга? 

Өйдән чыкмый гына хәзер,  

Яши бирәбез.   

Бер-беребез белән хәзер,   

Тәүлек буе без.    

 

Өйдә генә утыр диеп,  

Утюг “кычкыра”.  

Телевизордан дикторлар,  

Сүзен “кыстыра”. 

 

Барысы да “кайгырталар”,  

Безнең турыда.  

Әйтерсең үзләре алар,  

Өйдә утыра.    

 

Балконга чыгып сулыйбыз,  

Чиста hаваны.  

Сәламәт булуы мөhим,  

Пүчтәк калганы.    

 

Кемнәр уйлап тапты икән,  

Шушы бәләне? 

Үзләре беләләр микән,  

Куйган “бәяне”? 

Кем әйтте? 

Сөю юк диеп,  

Кем сина әйтте?   

Шул сүзгә ышанып,   

Яшьлегең үтте.    

 

Бар, әлбәттә бар,  

Сөю, мәхәббәт.  

Ярату сүзен,  

Ишетү рәхәт. 

 

Үзеңнең парны,  

Табуы кыен.  

Авыр вакытта,  

Булыша каен.      

 

Каенны кочам,  

Синең урынга. 

Булсаң янымда,  

Бармам урманга.  

 

Сине сөям диеп,  

Килсәң яныма.  

Җылы йөгерер,  

Ялгыз җаныма.  

 

 

Укытучыма. 

Укытучым әнием кебек матур,  

Укытучым әтием кебек батыр.   

Укытучым Сезнең биргән белем,   

Гомерлеккә истә минем калыр.    

 

Укытучым авыр хезмәтегез,  

Бик тә лаек шуңа хөрмәткә Сез.  

Укытучым Сезнең бүген бәйрәм,  

Яхшы укырга мин вәгъдә бирәм. 

 

Укытучым минем өчен үрнәк,  

Тормышымда Сезнең булу бүләк.  

Чәчәк бәйләмнәре бирәм Сезгә,  

Саулык, муллык, ак бәхетләр теләп.   

 

Мәктәпне мин көндә сагынып киләм,  

Сыйныфташлар белән уйныйм, көләм.   

Укытучым белән шатлыкларны бүләм,  

Якты итеп киләчәкне күрәм. 

Әйтәсем килә. 

Яратам диеп килә әйтәсем, 

Онытылып, янып, көясем.   

Язын, җәен, көзен hәм кышын,   

Сөюеңне синең тоясым.    

 

Яратам диеп килә әйтәсем,  

Төшләремә бик еш керәсең.  

Сине күрсәм чумам хыялга,  

Яшәү көче миңа бирәсең. 

 

Яратам диеп килә әйтәсем,  

Һәр көн саен сине күрәсем.  

Таң атканда кочакка алып,  

Назларымны сиңа бирәсем.   

 

Яратам диеп килә әйтәсем,  

Тик күтәреп сине йөртәсем.   

Яктырттың син барасы юлны, 

Синең яннан килми китәсем!  

Керәбез көзгә. 

Болытлар йөзә,  

Керәбез көзгә.   

Җыерчыклар да,   

Чыктылар йөзгә.    

 

Йөзә болытлар,  

Ләкин өмет бар.  

Яуса да яңгыр,  

Яуса да ак кар. 

 

Килеп җитәрләр,  

Кояшлы көннәр.  

Үтеп китәрләр,   

Йокысыз төннәр.  

 

Елмаеп барысын,  

Искә алырсың. 

Минем йөрәктә,  

Мәңге калырсың! 

Зәңгәр күк! 

Зәңгәр күккә карыйм,  

Нинди матур.   

Озакламый сиреньнәр дә,   

Чәчәк атыр.    

 

Зәңгәр күкләрдә,  

Аккошлар йөзә.  

Кеше ул бик нык,  

Тырыша, түзә.  

 

Егылса тора,  

Гаиләсен кора.  

Эшендә үсә, 

Тик алга бара.  

 

Матурлыкны ул,  

Тоя hәм күрә.  

Яратып, сөеп,  

Хыяллар үрә.  

Бәхетле диләр. 

Бәхетле син диләр дуслар,  

Хатының сине “кисми”.   

Белмиләр тик алар минем,   

Ни өчен куңел “үсми”.    

 

Дәлилләп дәвам итәләр,  

Бәхетле соң ул кемнәр?  

Үзенчә бу төшенчәне,  

Аңлый төрле кешеләр. 

 

Теләсәң уңга барасың,  

Теләсәң сулга.  

Жавап “тотарга” кирәкми,  

Ник калдың соңга?  

 

Минем өчен бәхет әгәр,   

Сине хатының сөйсә.  

Эштән кайтканыңны көтеп,  

Борчылып әгәр “көйсә”.  

 

 Гаиләң, балалар булса, 

Яныңда синең әгәр. 

Булса тынычлык өендә,  

Ярату, хөрмәт, кадер. 

 

 

 

 

 

 

Җәйге яңгыр. 

Җәйге яңгыр,  

Урамга син,   

Мине чакыр.   

Үтеп киткәч,   

Матур итеп,  

Кояш чыгар.   

Көтәм сине, 

Җәйге яңгыр. 

Әйтерсең лә, 

Соңгы тапкыр. 

Җәйге яңгыр,  

Җылы яңгыр. 

Чылатсаң да,  

Рәхмәт сиңа. 

Җәйге яңгыр, 

Җырлы яңгыр.  

Тавышың да, 

Синең матур,  

Җәйге яңгыр! 

Күрәчәк. 

Без күрәсен бүтән берәү күрмәс,  

Алда көтә безне якты көн.   

Ямьле җәйләр көтә, җылы җилләр,   

Йолдызларга баткан матур төн.    

 

Без күрәсен бүтән беркем күрмәс,  

Күрәчәктән буламы качып?  

Юлларымда әгәр очрасаң син,  

Алыр идем сине бер кочып.  

 

Без күрәсен hичкем бүтән күрмәс,  

Маңгайларга күптән язылган.  

Без яшь әле диеп мактансак та,  

Бик күп юллар инде узылган.  

 

Шул күрәчәк безне йөртә бутап, 

Тора юлда биек киртә булып. 

Ничек шулай килеп чыкты диеп,  

Күңел никтер елый безнең тулып. 

Хисләреңне аңлат! 

Сөйгән кешең төшкә кереп,  

Әгәр сине йөдәтсә.   

Язып җибәр бер СМС,   

Син диеп минем йөрәктә.  

 

Хисләреңне аңлат аңа, 

Ватсапта язып хатлар,  

Сөюеңне белеп торсын,  

Алып киткәнче ятлар. 

 

Син генә түгел көяргә.  

Сөюдән янсын ул да.  

Төннәре үтсен йокысыз,  

Булсын дөрес ул юлда.  

 

Мәхәббәтне аңлатырга,  

Көннән көн җиңеләя. 

Виртуаль тормыш ул рәхәт,  

Юллар бик тә киңәя.  

 

Чәчәкләр дә кирәк түгел, 

Кирәк түгел конфетлар. 

Телиләр бергә торалар,  

Телиләр алар ятлар. 

Ниләр көтә безне? 

Яшь үткән саен,  

Картлык куркыта. 

Башта күп сорау,   

Алда ни көтә? 

 

Сыйныфташлар да, 

Арадан китә. 

Сәламәт булуга,  

Ни соң, ни җитә? 

 

Иртән тора алсаң,  

Аллаhка рәхмәт. 

Гаиләң янында,  

Булса бик рәхәт.  

 

Ниләр язгандыр,  

Күрергә безгә. 

Илледән арттык,  

Керәбез көзгә! 

Икенче төрле булмам. 

Икенче төрле мин,       

Беркайчан да булмам. 

Шулай тудырганнар, 

Әтием hәм әнкәм. 

 

Дөреслекне яклап, 

Үләргә мин әзер. 

Ләкин бу “батырлык”, 

Кемгә кирәк хәзер. 

 

Кемгәдер бөгелеп, 

Кемгәдер авышып. 

Яши ала алмыйм, 

Мин җирдә шуышып. 

 

Дөресен әйткәнне,  

Беркемдә яратмый. 

Ләкин алдашуга,  

Минем йөрәк ятмый.   

 

Теләгем улыма,  

Дөреслекне якла.   

Әтиең бик сине,  

Белеп тор ярата.  

 

Икенче төрле мин,   

Беркайчан да булмам. 

Сина бәхет теләп,  

Әтиең мин балам!  

Тормыш тора ак- карадан! 

Тормыш тора ак карадан,  

Без кешеләр, без кешеләр, 

Барыбыз да туган кебек,   

Бер анадан, бер анадан.  

  

Тормыш тора ак карадан,  

Ярдәм сорап йөри җирдә. 

Күпме кеше, күпме кеше,  

Ярдәм итик, ярдәм итик.  

 

Кайвакытта җылы сүз дә, 

Кеше гомерен саклап кала. 

Күпме бала чират көтә, 

Табибларга күренергә?   

 

Күпме ана акча җыя баласына,  

Ярдәм сорый, авыр аңа. 

Фажигалар чыгып тора,  

Күпме кеше гарип кала.    

 

Кемнәр тели, ярдәм итә,  

Бик күпләре, бик күпләре, 

Күрмәмешкә салынып,  

Үтеп китә, үтеп китә. 

 

Үз канын да җәлләмәгән,  

Кешеләр бар, кешеләр бар,  

Андыйларның намуслары,  

Чиста ак кар.Чиста ак кар! 

  



Стихи Равиля Файзиевича Шибаева  

Авторские права: 

Сборники стихотворений Шибаева Равиля Файзиевича не могут быть 

воспроизведены, тиражированы и распространены без разрешения 

автора. Телефон для контакта 8(917)220-67-65 

 

 

– 96 – 
 

Нинди бәхет. 

Нинди бәхет сине яратсалар,  

Нинди бәхет үзең яратсаң. 

Күзләренә сөйгәнеңнең карап,    

Таң атканын әгәр карасаң.  

  

Нинди бәхет әгәр сөйгән кешең,  

Булса янда иртән hәм кичен. 

Нинди бәхет әгәр бер елмайса, 

Яшимен мин дисә синең өчен.  

 

Нинди бәхет сөйгән кешең белән, 

Балалар да табып үстерсәң. 

Үкенерлек түгел шул вакытта, 

Шундый мизгел әгәр кичерсәң.  

 

Нинди бәхет күрә алсаң әгәр,  

Оныкларны, оныкчыкларны. 

Башларыннан сыйпап, үбә алсаң,  

Исләрендә гомер буе калсаң.     

 

Нинди бәхет картайган көнеңдә,   

Балаларың булса яныңда.  

Аякларың hәм кулларың төзек, 

Иман hәм көч булса җаныңда. 

Әтием! 

Әтием син булсаң әгәр, 

Минем янымда бүген. 

Болытларсыз булыр иде күгем, 

Ялгыз булмас иде күңелем. 

 

Әтием син булсаң әгәр, 

Миңа авыр чакларда. 

Икәү бергә йөрер идек, 

Туган үскән якларда. 

 

Күңелемә үтеп кергән, 

Көтү көткән чаклар да. 

Учак ягып чәйләр эчеп, 

Арып, талып кайтканда. 

Рәхмәт әти - әнигә! 

Миңа җиде яшь тулганда,  

Әтием вафат булды. 

Барлык тормыш авырлыгы,   

Әнием җилкәсенә кунды.  

  

Җиңел булды микән аңа,  

Сигез баласы белән? 

Мичкә ягып аш пешерде, 

Уңган куллары белән.  

 

Утын кисте пычкы белән, 

Ирләр эше димәде. 

Төннәр буе йон җегерләп, 

Бияләйләр бәйләде. 

 

Тырыша иде булсын диеп, 

Балалар сау- сәламәт. 

Үзе турында уйларга,  

Булмады аңа вакыт.  

 

Рәхмәт әти – әниебез,  

Биргәнгә безгә гомер.  

Сезнең киңәшләрне тотып,  

Яшибез Аллаhка шөкер! 

Син булганда... 

Син булганда минем язмышымда,  

Син булганда минем тормышымда. 

Куркытмыйлар болыт, давыллар,   

Көтә мине бәхетле юллар.  

  

Син булганда минем яннарымда,  

Сизелмичә үтә көннәрем дә. 

Салкын көзләр бер дә сизелми, 

Җылы язлар күңелләремдә.  

 

Син барында, бары син барында,  

Җиңәрмен мин кышның ак карын да.  

Син янымда җылы өйләремдә,  

Сиңа урын йортым түрләрендә.  

 

Син булганда минем кочагымда, 

Болытлардай йөзәм, очам гына. 

Хыялларым аша шулчак чынга, 

Әвереләм үзем чын лачынга.   

Яратмыйсың димә. 

Яратмыйсың дисең, кабатлыйсың, 

Иртән кичкә кадәр көн саен. 

Сөюемне сизә миңа калса, 

Урамдагы үскән ак каен. 

 

Яратмыйсың дисең, яратмыйсың, 

Яратканнар әнә күршеләр. 

Белмисең син, ниләр аша үтеп, 

Бу бәхеткә алар килделәр. 

 

Яратмыйсың дисең, рәнҗетәсең, 

Сөюемне минем сизмисең. 

Янып торган күзләремне күрми, 

Караңгы төн белән тиңлисең. 

 

Тыныч кына сөям сөйгәнемне,  

Кычкырырга мин бик яратмыйм. 

Чит кешеләр белмәсеннәр әле,  

Серләремне җилгә таратмыйм. 

Авыр суз. 

Иң авыр сүзне безгә,    

Әйтә якын, туганнар. 

Гомер буе яхшылыкны, 

Тиз онытып куйганнар. 

 

Иң авыр сүзне безгә, 

Әйтә безнең сөйгәннәр. 

Алар өчен гомерне дә, 

Кызганмыйм диеп йөргәннәр. 

 

Шушы авыр сүзләрдән,  

Хатыннардан, ирләрдән. 

Башка сыймас хәлләрдән,  

Арынмыйсың чирләрдән. 

 

 

Куп булды. 

Югалтулар бик күп,  

Табулар да булды.   

Егылсам да тордым,  

Шулай илле тулды.   

 

Үземә бары мин,  

Бүген ышанам. 

Балам үсеп җитә,  

Шуңа куанам! 

Яратып яшимен. 

Бернигә дә карамастан, 

Яратам мин, яратам.    

Гайбәтчеләргә үч итеп, 

Кызларга да күз атам. 

 

Яратмаска мөмкинме соң, 

Шундый матур кызларны. 

Үзем ярата белгәнгә, 

Алам көндә назларны. 

 

Яратып шулай яшимен, 

Насыйп булган тиңемне. 

Бик күпләр белмиләр әле, 

Минем сөеклемемне. 

 

Юрганыма карап сузам,  

Талган аякларымны. 

Ярый әле сөеклем бар, 

Яшәртә ул күңелемне.   

 

Бернигә дә карамастан, 

Яратам мин, яратам.   

Рәхмәт сиңа сөйгән ярым,  

Сине мин бик яратам! 

Бала күңеле. 

Балачакны истә калдырырга, 

Аллаh язган барлык гомергә.    

Мөмкинлекләр бирә алсак иде, 

Саклап барсын бала күңелендә. 

 

Балалар белмәсә иде, 

Олылар мәшәкатен. 

Әти-әни назын тоеп, 

Үткәрсеннәр көннәрен. 

 

Уйнасыннар, укысыннар, 

Кинолар карасыннар. 

Тирә якны, туганнарны, 

Сакларга өйрәнсеннәр. 

 

Яхшылыклар бары исләрендә,  

Калсын чиста бала күңелендә. 

Балачак ул бик тиз үтәчәк, 

Балалар ул безнең киләчәк.   

 

Чишмә суы кебек чиста, 

Балалар күңеле дә.   

Кояшлы көннәр саклансын,  

Йөрәкләре түрендә! 

Йөгереп тибә йөрәк. 

Янымда бул иртән, кичен, 

Янымда бул hәрвакыт.   

Янымда бул, ярат мине, 

Сорау бирмә ни өчен. 

 

Янымда бул, җаным да бул, 

Бул син миңа гел терәк. 

Булсаң әгәр син янымда, 

Йөгереп тибә йөрәк. 

 

Еракка мин карый алмыйм, 

Яшим бүгенге көн белән. 

Беләм сине сөюемне, 

Бөтен йөрәгем белән. 

 

Янымда бул җан кисәгем,  

Син минем киләчәгем. 

Син янымда булсаң әгәр, 

Куркытмый күрәчәгем.  

 

Бар теләгем синең белән,  

Үтү тормыш юлларын.   

Яхшылыклар бары телим,  

Якты минем уйларым.  

Тормыш түгел мәңгелек. 

Тормыш мәңгелек түгел ул, 

Байлык мәңгелек түгел.    

Күпме генә акча җыйма, 

Барыбер бетә бит ул. 

 

Балаларга булыр дибез, 

Булыр картлык көнендә. 

Җыябыз без көндә шулай, 

Күберәк кирәк безгә. 

 

Ничек керә шулай чыга, 

Бик күпләрнең байлыгы. 

Тир түгеп алынмаганга, 

Бетә хәттә саулыгы. 

 

Тормыш мәңгелек түгел шул,  

Яшәргә кирәк белеп. 

Үзеңнән соң яхшылыклар,  

Булса икән калдырып. 

Тигезлек 

Әтиләр дә әни кебек, 

Безне тәрбияләгән.    

Безне кеше итәр өчен, 

Акча эшләп тирләгән. 

 

Әтиләр дә әни кебек, 

Безне бик яраталар. 

Ничек икән балалар диеп, 

Безне уйлап яталар.  

 

Әтиләр дә әни кебек,  

Сөенә безнең уңышка.  

Фатир, машиналар алып,  

Бирә барсын ул бушка. 

 

Әтиләр дә әни кебек,  

Мохтаҗ җылы сүзләргә.  

Эчләренә барсын җыеп,  

Өйрәнгән тик түзәргә.   

 

Әтиләргә, әниләргә,  

Озын гомер телибез. 

Сезне тигез яратабыз,  

Бары шуны белегез.  

Тигез гомер итегез! 

Аңларга телим. 

Көзге яңгыр биттән агып төшә, 

Китә кошлар җылы якларга. 

Көзге көндә йөрим урман буйлап, 

Үз - үземне телим аңларга. 

 

Үз - үзеңнән качып буламы соң? 

Өйрәнмәгән мин бит качарга. 

Нидер комачаулый сине күрсәм, 

Яратам диеп килеп кочарга. 

 

Йорәгем бик яшь әле. 

Чәчләремә кырау төшсә дә, 

Йөрәгем бик яшь әле. 

Улымны үстерәсе бар, 

Мин аңа кирәк әле. 

Ул миңа кирәк әле. 

 

Бәхетле. 

Мин яратам үземнең улымны,  

Яктырта ул тормыш юлымны.  

Бик кадерле, алмаз белән тиң,  

Шуңа күрә бик бәхетле мин! 

Үлгәннәрнең каберен бел. 

Тереләрнең кадерен бел, 

Үлгәннәрнең каберен.    

Шулай әйтә иде минем,    

Әнием, бердән - берем. 

 

Истәлек ташы авышкан, 

Чардуганы да ауган. 

Соңгы тапкыр туганнары, 

Җирләгән көнне булган. 

 

Күренеп тора кем ничек, 

Баласын тәрбияләгән. 

Исән чакта балаларга,  

Йолаларны сөйләгән. 

 

Рәнҗеп безгә ятмасыннар,  

Әти - әниләребез.  

Белгән догаларны укып,  

Тәртип ясап килик без.  

 

Бездән дога көтеп ята,  

Арабыздан киткәннәр.  

Исән чакта алар безне,  

Өзелеп, сагынып көткәннәр.  

Безне кеше иткәннәр! 

Теләкләрем. 

Теләкләрем чынга ашмас кебек иде, 

Көтмәгәндә барысы да кабул булды.    

Әти булдым, минем кичә улым туды,    

Шатлыгымнан күнелләрем ташып тулды. 

 

Улым үсә, әти диеп миңа дәшә, 

Сау- сәламәт, бәхетле бул, озак яшә. 

Тормышыңда авырлыклар очрамасын, 

Кунелең саф, чиста булып мәңге калсын. 

 

Уллы булу үзе бәхет ата өчен, 

Кызганмый ул баласына барлык көчен. 

Күрә хәттә баласында әнисенең төсен,  

Юрганын да баласына яба кичен. 

 

Йокла улым, ял итсеннәр аякларың,  

Тыныч йокы, тәмле төшләр бәхеткәем.  

Мин яныңда синең белән, йокла балам,  

Яратып мин иман сиңа теләп калам.  

Изге чишмә. 

Изге чишмә килдем, 

Сине тагын сагынып.    

Суың тәмле шифа бирә,   

Торсын гел шулай агып. 

 

Изге чишмәм язгы көннәр кебек, 

Күңелемә син минем якын. 

Йөрәгемне хисле уйлар баскан, 

Камап алган аны кызу ялкын. 

 

Салкын суың гына баса ала, 

Шушы кайнар минем ялкынны. 

Матур урман мине каршы ала,  

Әйтерсең мин анын якыны. 

 

Изге чишмә суы безгә,  

Сәламәтлек көч бирә.  

Тәмле судан чәйләр эчкәч,  

Тагын яшисе килә.   

 

Изге чишмәне кадерләп,  

Саклап калыйк дусларым.  

Бергәләшеп ярдәм итсәк,  

Суын бирер көн саен. 

75 ел жинүгә. 

Бернигә дә карамастан, 

Шомыртлар чәчәк ата.    

Ләкин минем бабам ерак,   

Салкын җирдә ул ята. 

 

Илебезне азат итеп, 

Алар ятып калганнар. 

Балалары бабабыздан, 

Бик кечкенә калганнар.  

 

75 ел үтеп киткән, 

Сугыш беткән көннән дә.  

Өч хаты килгән сугыштан,  

Бабамнан әниемә. 

 

Әтиегезне танырлык,  

Түгел хәзер ул дигән. 

Артиллерист булдым мин,  

Яна киемнәр кигән.   

 

Без бәхетле булсын диеп,  

Бабам гомерен биргән.  

Кырык икенче елда ул, 

Сугышта hәлак булган.   

 

Шигыремне багышладым,  

Шәймөхәмәт бабама.  

Үземә әни сөйләде,  

Мин җиткерәм балама.   

 

Алгы рәттә бабам булган, 

Фашистларны куганда. 

Шундый бабам булган өчен,  

Күңелләрем куана.   

 

Рәхмәт сезгә ветераннар,  

Шушы матур көннәргә. 

Безнең арада булыгыз,  

Парад киемнәрендә! 

Бәхеттән очам. 

Бәхеттән кош кебек,  

Бүген мин очам. 

Чөнки матурымны,    

Сөям hәм кочам.  

 

Ник мине үбәсең,  

Яратам диеп? 

Киләсең яныма, 

Хушбуйлар сибеп.  

 

Кочакка керәсең, 

Эреп китәсең.  

Чибәрлегең белән, 

Әсир итәсең.  

 

Ышандырма мине,  

Бердән – бер диеп. 

Синең ул сүзләрне,  

Ишеттем мин куп.     

 

Сөям мин бүтәнне,   

Оныт үткәнне.  

Узең яхшы булсаң,  

Кеше беткәнме?  

 

Шатлыктан сикерә,  

Минем йөрәгем.  

Кайларда шулай мин, 

Озак йөргәнмен.  

 

Бәхеттән кош кебек, 

Бүген мин очам.  

Чөнки матурымны,  

Сөям hәм кочам! 

Иң бәхетле вакытлар. 

Иң бәхетле вакытлар,  

Яслегә йөргән чаклар. 

Уйныйсың hәм ашыйсың,    

Аннан ятып йоклыйсың.  

 

Иң бәхетле вакытлар,  

Тор балам диеп уяталар. 

Безне чибәр апалар, 

Һәм кочаклап алалар.  

 

Иң бәхетле вакытлар, 

Кайда калды соң алар?  

Бер уйламый шул чакка, 

Кайтыр идем озакка.  

 

Иң бәхетле вакытлар,  

Күптән артта калдылар. 

“Тәмен” белеп калыгыз,  

Улыбыз hәм кызыбыз.     

 

Иң бәхетле вакытлар,   

Яследән кич кайтулар.  

Өйдә көтә тәмле аш, 

Әти- әни шундый яшь. 

Рәхмәт Сезгә, укытучым! 

Әти – әнигә ияреп,  

Укырга диеп килдем. 

Беренче сыйныфка тагын,    

Әйләнеп кайтыр идем.  

  

Бердәм булырга өйрәндек,  

Бер сыйныф балалары. 

Дүрт ел бик тиз үтеп китте, 

Хушлашыр вакыт җитте.  

 

Укытучым рәхмәт Сезгә, 

Белем безгә биргәнгә. 

Барлык көчегезне куеп, 

Без шукларга түзгәнгә!  

 

Ильмира апаны кочып, 

Котларга килдем очып. 

Елмаеп ул каршы алды,  

Сыйныф ишеген ачып. 

Авырлыклар төште димә! 

Башларыма авырлыклар төште димә,  

Башыңны син беркайчан да аска имә. 

Сөендермә кара эчле кешеләрне, 

Яшә әле, яшәү бит ул бигрәк тәмле.  

  

Яшәү тәмен белү өчен күп кирәкме?  

Җирдә кирәк булу бары зур йөрәкле. 

Гаиләдә тою кирәк чын терәкне, 

Кемгәдер син, бары тик син бик кирәкле.  

 

Аякларың, кулларың төз, азмы әллә? 

Кыяфәтең, йорт куралтың яхшы хәлдә. 

Аллаhка син рәхмәт кылып яшә бары, 

Яшисең син Рәсәй дигән якты илдә!  

 

Шөкер диеп әйт хәлләреңне сорасалар, 

Ярдәмгә кил хәлсезләрне кыйнасалар. 

Белеп тор син барысы да кайта кире,  

Күп вакытта бик байлар да була чирле!     

Кырау төшә! 

Чәчләремә кырау төшә минем,  

Еллар үтә, үтә яшьлек тә. 

Еллар үткән саен искә төшә,    

Авылым кызы, сөйгән яшьлектә.  

  

Ашыктыра идек вакытны без,  

Ай үтәсен үттек бер кичтә. 

Авыр булса жиндек, түздек барысына, 

Ризыкны да пешердек без мичтә.  

 

Матур яшәп калдык, шөкер иттек, 

Булмасада айфон, мерседес. 

Бик еш эшкә кырга чыга идек, 

Йокласак та кырда мендәрсез.  

 

Чәчләремә кырау төшкән күрәм, 

Яшьлектәге сөйгәнемә сәлам бирәм. 

Искә алып яшьлегемә кайтып киләм,  

Гомерем буе сине генә сөйдем иркәм!  

 

Сөйгән чакка тагын кайтыр идем,  

Сөяр идем авыл чибәрен.  

Вакытларны тәгәрәтеп артка,  

Калдырмам мин сине бүтән ятка.   

Ике тапкыр булмый! 

Бер нәрсә дә ике тапкыр булмый,  

Булмый сөю, булмый яшьлек тә. 

Җәйләр үткәч язлар була алмый,   

Көзләр житкәч кошлар да калмый.  

  

Кояш чыккач төн дә була алмый,  

Була алмый җәен бураннар. 

Җиләкләр дә кыш аенда пешми, 

Яшел була җәен урманнар.  

 

Балачакка булмый кире кайтып, 

Утыз яшьне тутыргач. 

Үзгәртеп булмый язмышны, 

Бик күп тапкыр ялгышкач!  

 

Терсәк якын, тешләп кенә булмый, 

Үткәннәрне булмый кайтарып. 

Хәтерләрне мин яңартып алам,   

Эштән кайткач талып hәм арып.  

 

Вакытлар да акрын бара алмый, 

Алга чаба алар бары тик. 

Гомерләр дә безнең берәү генә,  

Бездән тормый, шөкер диеп әйтик!     

Рәхмәт укытучыма! 

Алар безгә белем биреп,  

Куялар барлык көчен.   

Алар безне тәрбияли,   

Тырышып безнен өчен.    

 

Энә белән кое казып,  

Утырулары кыен.  

Кайчан бетәр уку диеп,  

Көтәбез без май аен. 

 

Май ае килеп җитүгә,  

Сентябрь сагындыра.  

Бар җиргә дә җитешәбез,  

Безнең мәктәп булдыра.     

 

Безнең уңышларда Сезнең,  

Көчләрегез күп кергән.  

Балаларга белем бирү,  

Каныгызга ул сеңгән.  

 

Һөнәри бәйрәм көнендә,  

Иң изге теләкләрем. 

Дөрес юлны күрсәтәсез,  

Үрнәк Сез безнең өчен.   

 

Үз балаларын сөйгәндәй,  

Алар безне ярата. 

Бары Сезнең өчен бүген,  

Кояш нурын тарата.   

 

Бәйләм- бәйләм чәчәкләр дә, 

Барысы Сезнең өчен. 

Салютлар да җибәрербез,  

Йолдызларга без кичен. 

Елмаегыз иртән, кичен. 

Озын гомер, бәхет теләп,  

Калам дусларым Сезгә.   

Яшәгез Сез мул тормышта,   

Җитсен яшегез йөзгә.    

 

Таң атканга сөенегез,  

Матур үтсен көнегез.  

Алтын төсле генә булсын,  

Сезнең гомер көзегез. 

 

Елмаегыз иртән, кичен,  

Сәламәт булу өчен.  

Басу, кырларга чыгыгыз,  

Бирер табигать көчен.    

 

Йөзләрегез балкып торсын,  

Күзләрегез янып торсын. 

Риза булып булганына, 

Җырлап кына тормыш барсын! 

Ни кызыгы бар? 

ВАКыт САТып ВАТСАПларда,  

Үтә гомерләр.   

ТИК ТАКылдап ТИК ТОКларда,  

Сизелми көннәр.   

 

Кулдан төшми тәүлек буе,  

Безнең айфоннар. 

Эш эшләргә вакытлар юк,  

Без бит уңганнар!   

 

Яше- карты телефонда,  

Нидер “эзлиләр”.  

Өйгә кайтып җиткәнче дә,  

Алар түзмиләр.  

 

Бер кул белән рульне тотып,    

ЧАТны күзлиләр.  

Кызыл утмы, әллә яшел,  

Алар күрмиләр.   

 

Матур яшәү шул буламы,  

Әйтегез зинhар?  

Шундый яшәү рәвешенең,  

Ни кызыгы бар?  

 

“Таҗлы” вирус кебек бу да,  

Чир тугел микән?  

ЧАТтан чыктым бүген бик тиз,  

Ләкин төш икән! 

Насыйп булса... 

Шигырьләрне бер көн бәлки,  

Укыр кирәк кешеләр. 

Матур итеп җыр язарлар,   

Ә җыр хит былып китәр.  

 

Шигырьләремнең сүзләре,  

Тормышымнан алынган. 

Агы, карасы да булган, 

Бернинди дә юк ялган.  

 

Җырымны җырлый башларлар, 

Габделфәт, Рәсим, Ришат. 

Насыйп булып ишетә алсам, 

Куңелем булыр бик шат.   

 

Татар җыры күңелләргә,  

Үтеп керә бик җиңел. 

Саклап калыйк телебезне, 

Әле бер дә соң түгел! 

